
ФУТБОЛ БªЙИЧА ªН ЕТТИ ЁШГАЧА БªЛГАН ªСМИРЛАР 
ªРТАСИДАГИ ОСИЁ КУБОГИ ªЙИНЛАРИ ¡ОЛИБЛАРИ ВА 

ИШТИРОКЧИЛАРИНИ МУКОФОТЛАШ Тª¡РИСИДА

ПЕДАГОГЛАР ТАЙЁРЛАШ ЖАРАЁНИНИ 
ТАКОМИЛЛАШТИРИШ ТАЪЛИМ ТИЗИМИ 
ИСЛО²ОТЛАРИНИНГ УСТУВОР ЙªНАЛИШИ

¯УЛАЙ ИШБИЛАРМОНЛИК 
МУ²ИТИ ИНВЕСТИЦИЯЛАР 

НАТИЖАДОРЛИГИНИ 
ТАЪМИНЛАЙДИПрезидент Шавкат Мирзиёев 21 апрель куни 

мактаб таълими сифатини ошириш ҳамда педагоглар 
тайёрлаш тизимини такомиллаштиришга оид 

тақдимот билан танишди. 
Давлатимиз раҳбарига инвестиция 

соҳасида жорий йил биринчи чоракда 
қилинган ишлар ҳамда навбатдаги 
асосий вазифалар бўйича ахборот 

берилди.

Ўзининг ёрқин истеъдоди ва профессионал маҳо-
рати, улкан азму шижоати ҳамда мустаҳкам иродаси-
ни намоён этиб, Саудия Арабистонида футбол бўйича 
ўсмирлар ўртасида ўтказилган нуфузли мусобақада 
мислсиз жасорат ва матонат намуналарини кўрсатга-
ни, Осиё кубогини қўлга киритиб, ўзбек футболи тари-
хида янги бир шонли саҳифа очгани, шунингдек, Янги 
Ўзбекистоннинг жаҳон миқёсидаги обрў-эътиборини 
юксалтириш, ёш авлодни миллий ғурур ва ватанпар-
варлик руҳида тарбиялаш ишида фаол иштирок этиб 
келаётгани учун қуйидагилар мукофотлансин: 

 “Ўзбекистон Республикасида хизмат 
кўрсатган спорт устози” 

фахрий унвони билан
Исмоилов Исломбек Муродбек ўғли — Футбол 

бўйича Ўзбекистон ўсмирлар терма жамоаси бош 
 мураббийси

 “Келажак бунёдкори” медали билан
Абдукаримов Миразиз Эркин ўғли — Футбол 

бўйича Ўзбекистон ўсмирлар терма жамоаси аъзоси
Абдуллаев Фариджон Нодиржон ўғли — Футбол 

бўйича Ўзбекистон ўсмирлар терма жамоаси аъзоси
Абдумўминов Азизбек Икромжон ўғли — Футбол 

бўйича Ўзбекистон ўсмирлар терма жамоаси аъзоси
Алиев Асилбек Равшанжон ўғли — Футбол бўйи-

ча Ўзбекистон ўсмирлар терма жамоаси аъзоси
Баходирхонов Муминхон Иссохон ўғли — Футбол 

бўйича Ўзбекистон ўсмирлар терма жамоаси аъзоси

Ботиралиев Ҳожиакбар Хайрулло ўғли — Футбол 
бўйича Ўзбекистон ўсмирлар терма жамоаси аъзоси

Еримбетов Азизбек Мухаммед Али ули — Футбол 
бўйича Ўзбекистон ўсмирлар терма жамоаси аъзоси

Избасканов Бахадир Махсетбаевич — Футбол 
бўйича Ўзбекистон ўсмирлар терма жамоаси аъзоси

Махмуджонов Дилёрбек Санжарбек ўғли — Фут-
бол бўйича Ўзбекистон ўсмирлар терма жамоаси аъзоси

Мурадов Амирхон Шухрат ўғли — Футбол бўйи-
ча Ўзбекистон ўсмирлар терма жамоаси аъзоси

Мусаханов Муҳаммадали Алижонович — Футбол 
бўйича Ўзбекистон ўсмирлар терма жамоаси аъзоси

Муҳаммадов Акбар Алишерович — Футбол 
 бў йича Ўзбекистон ўсмирлар терма жамоаси аъзоси

Рустамжонов Неъматуллоҳ Шуҳратжон ўғли — 
Футбол бўйича Ўзбекистон ўсмирлар терма жамоаси 
аъзоси

Рустамов Жамшидбек Аброржон ўғли — Футбол 
бўйича Ўзбекистон ўсмирлар терма жамоаси аъзоси

Саидмуродов Беҳрўз Ғайрат ўғли — Футбол 
 бў йича Ўзбекистон ўсмирлар терма жамоаси аъзоси

Сарсенбаев Нурбек Рахатович — Футбол бўйича 
Ўзбекистон ўсмирлар терма жамоаси аъзоси

Содиқов Сайфиддин Бахтиёр ўғли — Футбол 
бўйича Ўзбекистон ўсмирлар терма жамоаси аъзоси

Фазлиддинов Абдуллоҳ Зайлиддин ўғли — Футбол 
бўйича Ўзбекистон ўсмирлар терма жамоаси аъзоси

Хакимов Муҳаммад Улуғбек ўғли — Футбол 
 бў йича Ўзбекистон ўсмирлар терма жамоаси аъзоси

Хасанов Садриддин Зайниддин ўғли — Футбол 
бўйича Ўзбекистон ўсмирлар терма жамоаси аъзоси

Ҳабибуллаев Муҳаммад Қодиржон ўғли — 
 Футбол бўйича Ўзбекистон ўсмирлар терма жамоаси 
 аъзоси

Шокиров Иброхим Жамшид ўғли — Футбол 
 бў йича Ўзбекистон ўсмирлар терма жамоаси аъзоси

Шукуруллаев Абубакир Азиз ўғли — Футбол 
бўйича Ўзбекистон ўсмирлар терма жамоаси аъзоси

 “Шуҳрат” медали билан
Джураев Отабек Рустамович — Ўзбекистон 

Миллий телерадиокомпаниясининг “Sport” ижодий 
 бирлашмаси бош мутахассиси

Толипов Орифжон Боходирович — Ўзбекистон 
Миллий телерадиокомпаниясининг “Sport” ижодий 
бирлашмаси “Футбол ТВ” телеканали муҳаррири

 

Азиз фарзандларим!
Ўн етти ёшгача бўлган ўсмирлар 

ўртасида Cаудия Арабистони май-
донларида бўлиб ўтган нуфузли му-
собақада муваффақиятли иштирок 
этиб, юксак соврин — Осиё кубогини 
қўлга киритганингиз билан халқимиз 
номидан, ўз номимдан чин қалбим-
дан самимий муборакбод этаман.

Сизлар каби навқирон, азму 
шижоатли ёшларимизнинг бутун 
турнир давомида биронта ҳам 
мағлубиятга учрамасдан, рекорд 
натижа кўрсатиб, жонажон Вата-
нимиз шарафини мардона ҳимоя 
қилганлари, ҳеч шубҳасиз, мил-
лий футболимиз тарихига олтин 
ҳарфлар билан ёзиладиган шонли 
воқеа, десак, тўғри бўлади.

Айниқса, финалда мусобақа мез-
бони — Саудия Арабистони каби ғоят 
кучли жамоага қарши кескин белла-
шувда турли босимларга қарамасдан, 
ўн бир ўйинчига қарши тўққиз фут-
болчи шиддатли кураш олиб борга-
нингиз чинакам жасорат ва матонат 
намунаси бўлди. Сизлар намоён эт-
ган юксак мардлик ва маҳорат ҳар 
қандай таҳсинга сазовордир.

Мусобақа якунига кўра, уч нафар 
истеъдодли ва моҳир спортчимиз 
якка тартибдаги совринлар эгаси 
бўлгани, жумладан, Неъматуллоҳ 
 Рустамжонов — турнирнинг энг яхши  

дарвозабони, Асилбек Алиев — энг 
яхши тўпурари, Садриддин Ҳасанов —  
энг яхши футболчиси сифатида 
 эътироф этилганини ҳам алоҳида таъ-
кидлаш лозим.

Эл-юртимиз сизларнинг тимсо-
лингизда доимо олдинга интилиб 
яшайдиган, юксак марраларни забт 
этишга қодир Янги Ўзбекистон ёшла-
рининг энг ёрқин вакилларини кўра-
ди ва сизлар билан ҳақли равишда 
фахрланади.

Мамлакатимизда спортга, жумла-
дан, футбол ривожига берилаётган 
юксак эътиборнинг яна бир амалий 
натижаси бўлган мана шундай тари-
хий ғалаба учун сизларга, сизларни 
тарбиялаб вояга етказган ота-онала-
рингиз ва устоз-мураббийларингизга 
чин дилдан самимий миннатдорлик 
билдираман.

Сизлар ушбу ғалабадан руҳланиб, 
шу йил ноябрь ойида Қатарда бўлиб 
ўтадиган жаҳон чемпионатида ҳам 
Осиёнинг ғолиб жамоаси сифатида 
муносиб иштирок этасиз, деб ишо-
наман.

Бахт ва зафар сизларга доимо ёр 
бўлсин, азиз фарзандларим!

 
Шавкат МИРЗИЁЕВ,

Ўзбекистон Республикаси 
Президенти

“Ўзбекистон — 2030” стратегиясида таълим 
тизими ислоҳотлари устувор йўналишлардан бири 
этиб белгиланган. Бу йилги Давлат дастурида ҳам 
мактабларда шароитларни яхшилаш, ёш авлодни 
билимли этиб тарбиялаш бўйича кўплаб вазифалар 
қўйилган.

Бу кўп жиҳатдан ўқитувчиларнинг билим ва 
малакасига боғлиқ. Юртимизда 15 та давлат ва  
61 та нодавлат олийгоҳда педагогика йўналиши 
бор. Лекин улардаги илмий салоҳият атиги 40 фоиз 
 атрофида.

Қабулларнинг катта қисмини ижтимоий йўна-
лиш лар ташкил этади. Аниқ ва табиий фанлар бўйи-
ча педагоглар тайёрлаш жуда кам. Талабаларнинг  
40 фоизи сиртқи таълимда ўқияпти.

Шу боис, Тошкент давлат педагогика универси-
тетини трансформация қилиб, Ўзбекистон миллий 
педагогика университетини ташкил этиш, келажак 
педагоглари лойиҳасини амалга ошириш режа-
лаштирилмоқда. Университет барча ҳудудларда-
ги педагогика институтлари учун таянч олийгоҳ  
бўлади.

“Янги Ўзбекистон” университетида 40 дан 
зиёд чет эллик ўқитувчилар ва 30 нафар ва-
тандош зиёлиларимиз фаолият юритмоқда. 
Талабалар ўзларининг турли йўналишларда-
ги ло йиҳаларига жами 24,3 миллиард сўмлик 
грантлар жалб қилган. Бу салоҳиятдан фойдала-
ниб, университетда муҳандислик, рақамли тех-
нологиялар, сунъий интеллект, тиббиёт каби за-
монавий соҳаларда мутахассислар  тайёрлашни 

ривожлантириш, янги лабораториялар очиш  
режалари тақдимот қилинди.

Шунингдек, олийгоҳда илм-фан, таълим ва 
 амалиёт интеграциясини таъминлаш мақсадида 
Германиянинг илғор тажрибасидан фойдаланган 
ҳолда замонавий университет клиникасини ташкил 
этиш режалаштирилмоқда.

Таълим сифатини аниқлашда ҳам халқаро услуб-
лар жорий этилмоқда. Бу йил 233 та мактабдаги  
9 минг нафар 15 ёшли ўқувчининг билими “PISA” 
халқаро дастури орқали баҳоланади.

Ҳозирги кунда 2 мингта мактаб юқори юкла-
ма билан ишлаяпти. Бу йил бюджет ҳисобидан  
112 мингта янги ўқувчи ўрни ташкил этилади. Аҳо-
ли ўсиши ҳисобига мактабларга эҳтиёж ҳам ор-
тиб боради. Шу боис, Ислом тараққиёт банкидан  
200 миллион доллар жалб этиб, ҳудудларда 58 та за-
монавий мактаб қуриш режалаштирилган.

Таҳлилларга кўра, мактаб ёшидаги болаларнинг 
80 фоизи интернет ва ижтимоий тармоқларда фаол. 
Уларни зарарли ахборотлардан ҳимоя қилиш бў-
йича муайян ишлар олиб бориляпти. Лекин ёшлар 
таълим-тарбиясига кучли таъсир кўрсатадиган, қи-
зиқарли миллий контентлар яратаётган ижодкорлар 
саноқли.

Шулардан келиб чиқиб, болаларга хавфсиз ахбо-
рот муҳитини яратиш, миллий контентларни кўпай-
тириш, ижодкорларни қўллаб-қувватлаш бўйича 
кўрсатмалар берилди.

ЎзА

Давлатимизнинг фаол ташқи 
сиёсати ва қулай ишбилармон-
лик муҳити натижасида инвес-
тициялар ҳажми изчил ўсиб 
бормоқда. Хусусан, жорий йил 
биринчи чоракда 8 миллиард 700 
миллион доллардан зиёд хори-
жий инвестициялар ўзлаштири-
либ, ўтган йилнинг шу даврига 
нисбатан қарийб 20 фоизга ўсди.

Бу маблағлар эвазига энер-
гетика, металлургия, кимё, 
фармацевтика, транспорт, қиш-
лоқ ва сув хўжалиги, коммунал 
ва ижтимоий соҳаларда кўплаб 
муҳим лойиҳалар амалга оши-
рилмоқда. Бунда қўшилган 
қиймат ва иш ўринлари яра-
тишга алоҳида эътибор қара-
тилмоқда. 

Биринчи ярим йиллик якуни 
билан 18 миллиард доллардан 
зиёд хорижий инвестициялар  
ўзлаштирилиши кутилмоқда.

Умуман, 2025 йилда 42 
миллиард доллар хорижий 

 инвестиция жалб этилиши, 81 та 
йирик, 8 мингдан ортиқ ўрта ва 
кичик лойиҳалар амалга ошири-
лиши кўзда тутилган.

Мутасаддиларга ҳар бир ло-
йиҳа бўйича манзилли ишлаб, 
барча вазирлик, ҳокимлик ва 
тармоқ раҳбарларини жалб қи-
либ, тегишли масалаларни ўз 
вақтида ҳал этиб бориш юзаси-
дан кўрсатмалар берилди.

Ҳозирги кунда дунёда юз бе-
раётган иқтисодий тебранишлар 
шароитида ҳар бир инвестор 
билан яқиндан ишлаб, хорижий 
сармоялар самарадорлигини 
ошириш зарурлиги таъкидлан-
ди. Энг асосийси — янги ин-
вестиция лойиҳаларини тезроқ 
ишга тушириб, саноат тармоқла-
рини ривожлантириш ва дивер-
сификация қилиш ҳамда юқори 
даромадли иш ўринларини яра-
тиш муҳимлиги қайд этилди.

ЎзА

Ўзбекистон тараққиётининг янги босқичида 
жамиятда диний бағрикенглик, миллатлараро то-
тувлик ва ижтимоий барқарорликни таъминлаш, 
жаҳон илм-фани ва маданияти ривожига беқиёс 
ҳисса қўшган буюк аллома ва мутафаккирларимиз-
нинг бой илмий-маънавий меросини чуқур ўрга-
ниш, униб-ўсиб келаётган ёш авлодни она Ватанга 
садоқат, миллий-диний қадриятларга ҳурмат руҳида 
тарбиялаш, юртимизнинг жаҳон цивилизацияси 
бешиги сифатидаги тарихий мақоми ва нуфузи-
ни тиклаш бўйича пухта ўйланган изчил ислоҳот-
лар амалга оширилмоқда.

Ўтган қисқа вақт ичида Ўзбекистондаги Ислом 
цивилизацияси маркази, Имом Бухорий, Имом Моту-
ридий, Имом Термизий халқаро илмий-тадқиқот мар-
казлари, Ўзбекистон халқаро ислом академияси, Са-
марқандда Ҳадис илми мактаби, Бухорода Мир Араб 
олий мадрасаси ташкил этилди. Ушбу муассасалар 
“Жаҳолатга қарши маърифат” эзгу умуминсоний 
ғояси асосида жамиятда соғлом маънавий муҳитни 
таъминлашга, ёшларни замонавий фикрлайдиган ва 
буюк аждодларимизга ҳар жиҳатдан муносиб этиб 
тарбиялашга хизмат қилмоқда.

Шиддат билан ўзгариб бораётган бугунги му-
раккаб шароитда дунёда содир бўлаётган воқеа-ҳо-
дисалар мамлакатимизда “Инсон манфаатлари 
ҳамма нарсадан устун” деган халқчил тамойилга 
асосланган ислоҳотлар тўғри эканлигидан далолат 
бермоқда. 

Юқоридагиларни эътиборга олган ҳолда Ўзбекис-
тон Республикасида фуқароларнинг виждон эркин-
лигини таъминлаш ва диний соҳадаги давлат сиёса-
ти концепциясида белгиланган вазифаларни рўёбга 
чиқариш, диний-маърифий соҳадаги эзгу ғоя ва та-
шаббусларни халқ манфаатларидан келиб чиқиб из-
чил давом эттириш мақсадида қарор қиламан:

I. Диний-маърифий соҳа фаолиятини тако-
миллаштиришнинг устувор йўналишлари

1. Қуйидагилар фуқароларнинг виждон эркин-
лиги ҳуқуқини таъминлаш ҳамда диний-маърифий 
соҳадаги фаолиятни сифат жиҳатидан янги босқич-
га олиб чиқишнинг устувор йўналишлари этиб бел-
гилансин:

а) жамиятда диний бағрикенглик ва конфессия-
лараро тотувликни янада мустаҳкамлашга оид 
илғор механизмларни жорий этиш;

б) илм-фан ва жаҳон цивилизацияси ривожига 
улкан ҳисса қўшган буюк аждодларнинг инсонпар-
варлик, эзгулик, тинчлик ва бағрикенглик каби 
умум инсоний ва олийжаноб ғояларга асосланган 

диний-фалсафий меросини чуқур ўрганиш ҳамда 
кенг тарғиб этиш;

в) диний-маърифий соҳада кадрлар тайёрлаш 
тизимини тубдан такомиллаштириш орқали замон 
талабларига мос мутахассисларни етиштириш;

г) аҳоли орасида бирдамлик, ўзаро ҳурмат ва 
меҳр-оқибат руҳини кучайтириш, ижтимоий-маъна-
вий муҳит барқарорлигини таъминлашга қаратилган 
долзарб илмий тадқиқотларни қўллаб-қувватлаш;

д) диний-маърифий соҳадаги халқаро ҳамкорлик 
муносабатларини янада ривожлантириш ҳамда сама-
радорлигини ошириш.

2. Диний-маърифий соҳа фаолияти ривожлани-
шини қўллаб-қувватлаш бўйича чора-тадбирлар 
дас тури 1-иловага мувофиқ тасдиқлансин.

3. Жамиятда виждон эркинлигини кафолатлаш, 
диний бағрикенглик, фуқаролараро тотувлик ҳамда 
ижтимоий-маънавий муҳит барқарорлигини таъмин-
лаш мақсадида “Бағрикенг жамият — барқарор 
давлат” тамойили асосида Дин ишлари бўйича қўми-
та билан (кейинги ўринларда — Қўмита) Ўзбекистон 
маҳаллалари уюшмаси, Ички ишлар вазирлиги, Ёшлар 
ишлари агентлиги ҳамда Оила ва хотин-қизлар қўми-
тасининг янги ҳамкорлик тизими йўлга қўйилсин.

Қуйидагилар ҳамкорлик тизимининг асосий вази-
фалари этиб белгилансин:

а) диний соҳадаги давлат сиёсатининг мақсади, 
асосий вазифалари  ва принципларини қатъий амал-
га оширишда давлат ва жамоат  ташкилотларининг 
ўзаро ҳамкорлигини йўлга қўйиш;

б) фуқароларнинг виждон эркинлигига бўлган 
ҳуқуқини таъминлаш, жамиятда турли диний кон-
фессиялар вакилларининг ўзаро аҳил-иноқ ва ҳам-
жиҳат ҳаёт кечиришини қўллаб-қувватлаш;

в) Ўзбекистон аҳолисининг дини, эътиқоди, мил-
лий мансублиги, ижтимоий келиб чиқишидан қатъи 
назар ҳуқуқ ва қонуний манфаатларини тўлиқ рўёб-
га чиқара олишини таъминлаш;

г) динга бўлган муносабатидан келиб чиқиб 
устунлик бериш, камситиш ва виждон эркинлиги 
кафолатлари бузилишининг бошқа ҳар қандай кўри-
нишларининг олдини олиш.

Қўмита бир ой муддатда Ўзбекистон маҳал-
лалари уюшмаси, Ички ишлар вазирлиги, Ёшлар 
ишлари агентлиги ҳамда Оила ва хотин-қизлар 
қўмитаси билан биргаликда ҳамкорлик тизими-
нинг механизмларини белгиловчи қўшма қарорни 
тасдиқласин.

Ўзбекистон Республикаси
          Президенти                  Ш.МИРЗИЁЕВ

Тошкент шаҳри,
2025 йил 21 апрель  

АЗМУ ШИЖОАТЛИ ЁШЛАРИМИЗ ВАТАННИ 
СЕВАДИ ВА ДУНЁНИ ҲАЙРАТГА СОЛАДИ

Ўн етти ёшгача бўлган ўсмирлар ўртасида Ўзбекистон терма жамоаси тарихий ғалаба билан Осиё кубогини қўлга киритди!

Натижада маҳалла ҳар бир оила, инсон 
муаммоси, дард-ташвишига чуқур кириб 
бора оладиган халқчил тузилма сифатида 
янада фаоллашди. Маҳалла раиси, ҳоким 
ёрдамчиси, ёшлар етакчиси, хотин-қизлар 
фаоли, профилактика инспектори, ижти-
моий ходим ва солиқ инспекторидан ибо-
рат “маҳалла еттилиги” ташкил қилиниб, 
ягона жамоа сифатида ишлаш тартиби 
жорий этилди. Бугун 9452 та маҳаллада 
“маҳалла еттилиги”нинг 57 мингдан зиёд 
аъзоси фаолият юритмоқда.

Ўтган даврда “маҳалла еттилиги” то-
монидан аҳолини иш билан таъминлаш, 
камбағалликни қисқартириш, жиноят-
чиликнинг олдини олиш, ёшларни ва-
танпарварлик руҳида тарбиялаш, оилалар-
да тинч лик-тотувлик ва ҳамжиҳатликни 
тарғиб этиш мақсадида кенг қамровли 
ишлар қилинди. Жумладан, уларнинг бир 
йиллик фаолияти давомида қарийб 5000 та  
маҳалла жиноятчилик, 3000 га яқи-
ни оилавий ажралиш, 1795 та маҳалла 
 ишсизликдан холи ҳудудга айлантирилди. 
Аҳоли мурожаатларининг қарийб 80 фои-

зини маҳалланинг ўзида ҳал этиш тизими 
йўлга қўйилди.

Бундан ташқари, “Камбағалликдан 
фаровонлик сари” дастури доирасида 
қийналган, эҳтиёжманд оилаларни қўл-
лаб-қувватлаш, улардаги ишсизлар банд-
лигини таъминлаш бўйича тизимли иш 
қилиняпти. Бу йўналишда биргина 2024 
йилда Ўзбекистон маҳаллалари уюшмаси, 
маҳаллалар кўмагида 754 мингдан зиёд 
ишсиз фуқаронинг бандлиги таъминлан-
ди, 194 мингга яқини тадбиркорлик фа-
олиятини йўлга қўйди, 472 мингдан ор-
тиғига кредит ва 48,2 мингига субсидия 
ажратилди. 165 минг 729 киши, жумла-
дан, 69,6 минг хотин-қиз ва 96,1 минг ёш 
касб-ҳунар, тадбиркорлик кўникмаларига 
ўқитилди.

Сайхунобод, Зарбдор, Ғиждувон, Уйчи 
тажрибаси асосида хонадонларда то-
морқадан қўшимча даромад олиш тизими 
йўлга қўйилди. Ижтимоий дафтарларга 
киритилган қарийб 228 минг юртдоши-
мизга моддий ёрдам берилди.

Ўтган йили Самарқандда аҳолининг 
турмуш даражасини оширишда маҳалла-
нинг ўрнига бағишлаб ўтказилган халқаро 
анжуманда мамлакатимизда маҳалла тизи-
мида эришилаётган ана шундай ўзига хос 
натижалар алоҳида эътироф этилди. Бу 
борадаги миллий тажрибамиз ўрганиш ва 
кенг тарғиб этишга лойиқ деб топилди.

Шундай хайрли ишлар бардавом бў-
лиши ва янги босқичга кўтарилишида 
маҳалла тизимида ишлаётган ҳар бир му-

тахассиснинг ўрни бор. Хусусан, маҳалла 
раислари фаолияти бу борада муҳим ўрин 
тутади. Шу боис, маҳалла оқсоқоли ла-
возимига муносиб номзодларни сайлаш 
ва улар фаолиятини ривожлантиришга 
кўмаклашиш доимий эътиборда. “Фуқа-
ролар йиғини раиси сайлови тўғрисида”-
ги қонунга киритилган ўзгартириш ва 
 қўшимчаларга мувофиқ, маҳалла фуқаро-
лар йиғини раисларининг ваколат муддати 
5 йилга узайтирилгани замирида ҳам ана 
шундай мақсад мужассам.

Жорий йил май-июль ойларида бўлиб 
ўтадиган маҳалла раислари сайловини 
янгича демократик тамойиллар асосида, 
очиқлик ва ошкоралик, фуқароларнинг 
хоҳиш-иродасини эркин ифода этиш 
принципларига хос тарзда ўтказиш бу жа-
раёнда муҳим аҳамиятга эга.

— Қонунчилигимизга киритилган ўз-
гартиришларга мувофиқ, маҳалла раиси 
сайловини ўтказиш муддатини белгилаш 
Қорақалпоғистон Республикаси Жўқорғи 
Кенгеси, халқ депутатлари вилоят ва 

 Тошкент шаҳри кенгашлари ваколатига ўт-
казилди, — дейди Ўзбекистон маҳаллалари 
уюшмаси раисининг биринчи ўринбосари 
— Сайловни ўтказишга кўмаклашувчи штаб 
раҳбари Жавдатхон Иноғомов. — Ушбу ўз-
гариш жойлардаги маҳаллаларнинг маҳал-
лий вакиллик органлари билан самарали 
ҳамкорликни йўлга қўйишга ёрдам беради. 
Бундан кўзланган асосий мақсад маҳалла 
раиси сайловига тайёргарлик тадбирлари, 
ўтказиш муддатлари ва тартибини белгилов-
чи ваколатларни номарказлаштиришдир.

Қонунга киритилган муҳим ўзгартириш 
ва қўшимчалар фуқаролар йиғини раиси 
сайловини ташкил этиш ва ўтказиш тар-
тибини янада такомиллаштириш, сайловга 
тайёргарлик тадбирларини ўтказиш муддат-
лари ва тартибини белгиловчи ваколатларни 
номарказлаштириш, фуқаролар йиғинлари 
раисларининг билим ва қобилиятини тўлиқ 
намоён этишига хизмат қилади.

Ўзбекистон маҳаллалари  уюшмаси 
маълумотига кўра, айни кунларда фуқа-
ролар йиғини раислари сайловига қизғин 
тайёргарлик кўрилмоқда. Сайловни мил-
лий қонунчилигимиз тамо йиллари ва 
демократия талаблари асосида  ўтказиш 
мақсадида Ўзбекистон маҳаллалари уюш-
масида республика штаби, 14 та ҳудуд 
ҳамда 208 та туман ва шаҳарда маҳалла 

раислари сайловини ташкил этиш ва ўтка-
зишга кўмаклашувчи комиссиялар ҳузури-
да штаблар фаолияти йўлга қўйилди.

9452 та маҳалладаги ишчи гуруҳлар-
нинг иш самарадорлигини ошириш мақ-
садида ҳар бир маҳаллани сайловга оид 
тарғибот материаллари ҳамда номзодлар 
ва сайловга оид маълумотлар стенди би-
лан таъминлаш кўзда тутилган.

14 та ҳудудда маҳаллий кенгашлар 
сессияси ўтказилиб, маҳалла раислари 
сайловини ташкил этиш ва ўтказишга 
кўмаклашувчи Қорақалпоғистон Респуб-
ликаси, вилоятлар ва Тошкент шаҳри ко-
миссиялари ҳамда чора-тадбирлар режаси 
тасдиқланди. 208 та туман (шаҳар) кенга-
ши сессиялари қарори билан фуқаролар 
йиғинлари раислари сайловини ташкил 
этиш ва ўтказишга кўмаклашувчи туман 
ва шаҳар комиссиялари тасдиқланди. 
Маҳалла раиси сайловини ташкил этиш ва 
ўтказиш бўйича 9452 та маҳаллада фуқа-
ролар йиғинлари вакиллар йиғилишлари 
қарори билан ишчи гуруҳлар тасдиқланди.

Адлия вазирлиги билан бирга жорий 
йил февраль-март ойларида кўмаклашув-
чи комиссиялар ва ишчи гуруҳлар аъзола-
ри ўқитилди. Шунингдек, уларнинг фао-
лиятини самарали ташкил қилиш бў йича 
қатор услубий тавсия ва қўлланмалар, сай-
ловни ташкил этиш ва ўтказиш борасида 
ишчи гуруҳлар учун эслатмалар ишлаб 
чиқилиб, ҳудудларга етказилди.

Май-июль ойларида бўлиб ўтадиган сай-
ловларда ишчи гуруҳлар томонидан 208 та 
туман (шаҳар) кўмаклашувчи комиссияси 
қарори билан 9452 та маҳаллада вакиллар 
сони белгиланди. Сайловда 2 миллион 600 
мингга яқин вакил иштирок этиши кутил-
моқда.

Баҳор ХИДИРОВА,
“Янги Ўзбекистон” мухбири

ОЧИҚЛИК ВА ОШКОРАЛИК АСОСИДА 
САЙЛАНАДИГАН ОҚСОҚОЛЛАР

маҳаллаларнинг ҳақиқий виждонига айланади

Мамлакатимизда 
маҳалла институтининг 
жамият ҳаётидаги 
ўрнини мустаҳкамлаш, 
тизимни босқичма-босқич 
ривожлантириш, молиявий 
имкониятларини янада 
кенгайтириш бўйича кенг 
кўламли чора-тадбирлар 
кўрилмоқда. Маҳалла 
тизимини ривожлантириш 
бўйича аниқ механизмлар 
белгиланиб, қўшимча куч 
ва имкониятлар тақдим 
этиляпти, ваколат ҳам, 
масъулият ҳам қуйи тизимга 
туширилмоқда.

Ўзбекистон Республикаси Президентининг
ф а Р м о н и

II. Диний-маърифий соҳанинг инсти-

туционал асосларини такомиллашти-
риш

4. Фуқароларнинг ибодатлар ва диний 
расм-русумларни амалга ошириши учун 
қўшимча қулайликлар яратиш, “Ҳаж” ва 
“Умра” зиёратларига бориши билан боғлиқ 
хизматларни кўрсатиш жараёнида ортиқча 
бюрократик тартиботларни бартараф этиш 
мақсадида Қўмита ва Рақамли технология-
лар вазирлиги 2025 йил 1 сентябрга қадар 
“Ҳаж ва Умра ягона портали”ни (кейин-
ги ўринларда — Портал) ҳамда унинг мо-
бил иловасини ишлаб чиқсин.

Белгилансинки:
а) Портал “Ҳаж” тадбирларига борув-

чи фуқароларнинг ягона электрон навбати 
ҳамда “Умра” тадбирларига юборилади-
ган зиёратчиларнинг электрон рўйхати 
шакллантириладиган тизим ҳисобланади;

б) Порталда “Ҳаж” ва “Умра” фаолия-
ти тўғрисидаги маълумотларни йиғиш ва 
расмийлаштириш билан боғлиқ жараёнлар 
рақамлаштирилади;

в) вазирлик ва идоралар Қўмита сўро-
вига кўра ўзининг ахборот тизимлари 
Порталга интеграция қилинишини таъ-
минлайди;

г) Қўмита Портал фаолиятини мо-
лиялаштиришга, техник жиҳатдан қўл-
лаб-қувватлашга, алоқадор давлат ва но-
давлат ташкилотлар учун фойдаланиш им-
кониятини яратишга масъул давлат органи 
ҳисобланади;

д) Қўмита “Умра” тадбирларини таш-
кил этиш ва ўтказиш лицензиясига эга 
юридик шахслар ҳамда Ўзбекистон мусул-
монлари идорасининг Порталдан фойда-
ланиш имкониятини таъминлайди.

5. Олий таълим, фан ва инновациялар 
вазирлиги ҳамда Қўмитанинг Ўзбекистон 
халқаро ислом академиясини Ўзбекистон 
халқаро исломшунослик академияси (ке-
йинги ўринларда — Академия) этиб қайта 
номлаш тўғрисидаги таклифи маъқуллансин.

Академия исломшунослик ва дин-
шунослик соҳаларида мутахассисларни 
ҳамда ўқув дастури, қўлланма ва дарслик-
ларни тайёрлашга ихтисослашган таянч 
давлат олий таълим ва илмий-тадқиқот 
муассасаси этиб белгилансин.

6. Қуйидагилар Академиянинг асосий 
вазифалари ҳисобланади:

а) исломшунослик, диншунослик, дин 
психологияси, ислом иқтисодиёти, манба-
шунослик, халқаро муносабатлар ва эҳти-
ёж мавжуд бўлган бошқа соҳалар бўйича 
кадрлар тайёрлаш;

б) таълим жараёнига илғор педагогик 
технологияларни, илм-фан ва техниканинг 

сўнгги ютуқларини ҳамда етакчи хорижий 
олий таълим ташкилотлари тажрибаси 
асосида ишлаб чиқилган таълим дастурла-
рини жорий этиш;

в) виждон эркинлиги ва конфессия-
лараро бағрикенгликни таъминлаш, ра-
дикаллашув, экстремизм ва терроризмга 
қарши курашиш ҳамда диний соҳадаги 
давлат сиёсатининг асосларига оид ил-
мий-тадқиқот ишларини амалга ошириш;

г) диний-маърифий йўналишда илмий, 
илмий-оммабоп адабиётларни тайёрлаш ва 
нашр қилиш, шунингдек, интернет тармоғи-
да таълим ресурсларини жойлаштириш ва 
мунтазам янгилаб бориш;

д) талабаларда юксак маънавий ва 
ахлоқий фазилатларни ривожланти-
риш, Ватанга муҳаббат, унинг тақдири-
га дахлдорлик, касбга садоқат ҳиссини 
мустаҳкамлаш, таълим-тарбия жараёни 
ҳамда маънавий-маърифий ишлар самара-
дорлигини ошириш;

е) мамлакатимизда ва хорижда ди-
ний соҳада фаолият олиб бораётган ил-
мий-тадқиқот ва таълим муассасалари би-
лан яқиндан  ҳамкорлик қилиш.

7. Академияга қуйидаги ҳуқуқлар бе-
рилсин:

а) ўқув-илмий жараёнларга жалб этил-
ган юқори малакали хорижий мутахассис-
лар меҳнатига ҳақ тўлаш миқдорларини 
бозор конъюнктурасидан келиб чиқиб 
белгилаш;

б) Қўмита билан келишган ҳолда 
тўлов-контракт асосида ўқитиш қиймати-
ни тегишли йўналиш ва мутахассисликлар 
бўйича давлат олий таълим муассасала-
рида белгиланган базавий тўлов-контракт 
қийматидан уч баравардан ортиқ бўлмаган 
миқдорда белгилаш;

в) талабаларнинг тўлов-контракт маб-
лағларини тўлаш муддатларини белгилаш 
ва узайтириш;

г) етук хорижий мутахассисларни жалб 
қилиш ҳамда Академия вакилларини хо-
рижий илмий-тадқиқот ва таълим муасса-
саларига малака ошириш ва тажриба орт-
тириш учун юбориш;

д) ўз грифи асосида дарсликлар ҳамда 
бошқа ўқув ва илмий адабиётларни яра-
тиш ва нашр этиш.

8. Белгилансинки, Академияга ўқитиш-
нинг тўлов-контракт шаклидан тушадиган 
маблағларнинг етишмаган қисми дав-
лат олий таълим муассасаларини сақлаш 
учун ажратилган маблағлар доирасида тас-
диқланган бюджет параметрларига тегиш-
ли ўзгартириш киритиш орқали қоплана-
ди.

9. Қўмита, Ўзбекистон мусулмонлари 
идораси ҳамда Олий таълим, фан ва инно-
вациялар вазирлигининг Ўзбекистон хал-
қаро ислом академияси ҳузуридаги  Малака 

ошириш марказини Дин ишлари бўйича 
қўмита ҳузуридаги Диний-маърифий 
соҳада малака ошириш ва қайта тай-
ёрлаш институти (кейинги ўринларда —  
Институт) сифатида қайта ташкил этиш 
ҳақидаги таклифига розилик берилсин.

Белгилаб қўйилсинки:
а) Институт исломшунослик, диншу-

нослик, давлат ва дин муносабатлари асос-
лари, шунингдек, радикаллашувнинг ол-
дини олиш йўналишларида диний соҳада 
мутахассисларнинг малакасини ошириш ва 
қайта тайёрлашга масъул муассаса ҳисоб-
ланади;

б) барча таълим ташкилотларининг ис-
ломшунослик ва диншунослик фанлари 
ўқитувчиларининг малакасини ошириш 
ҳамда уларни қайта тайёрлаш Институт 
томонидан амалга оширилади;

в) таълим жараёни сифатини ошириш 
ҳамда таълим ва амалиёт уйғунлигини 
таъминлаш мақсадида Институт сўровига 
асосан дарсларга тегишли вазирлик, идо-
ра, илмий-тадқиқот ва таҳлил марказлари-
нинг раҳбар ходимлари ва мутахассислари 
жалб этилади;

г) Институт қайта ташкил этилаётган 
 Ўзбекистон халқаро ислом академияси 
ҳузуридаги Малака ошириш марказининг 
ҳуқуқ ва мажбуриятлари, шунингдек, ту-
зилган шартномалари бўйича ҳуқуқий во-
риси ҳисобланади.

10. Академияга қарашли Тошкент 
шаҳри, Юнусобод тумани, Зарбулоқ кў-
часи, 14-уй манзили бўйича жойлашган 
ётоқхона биноси оператив бошқарув 
ҳуқуқи асосида Институтга бепул ўткази-
лиши таъминлансин.

Иқтисодиёт ва молия вазирлиги ушбу 
бинони сақлаш учун Ўзбекистон халқа-
ро ислом академиясига 2025 йил учун 
ажратилган бюджет маблағларининг қол-
диқ қисмини Институтга ўтказиб берсин,  
2026 йилдан бошлаб эса бинони сақлаш 
билан боғлиқ харажатларни Институтнинг 
харажатлар сметасида режалаштириб бор-
син.

11.  Қўмита, Ўзбекистон мусулмонла-
ри идораси ҳамда Бухоро вилояти ҳоким-
лигининг Баҳоуддин Нақшбанд ёдгор-
лик мажмуаси маркази муассислигида 
Баҳоуддин Нақшбанд илмий-тадқиқот 
марказини ташкил этиш ва қуйидаги-
ларни унинг асосий вазифалари этиб 
белгилаш тўғрисидаги таклифлари маъ-
қуллансин:

а) буюк аждодимиз Баҳоуддин Нақш-
банд ва нақшбандийлик тариқати алло-
маларининг юксак инсонпарварлик ғояла-
рини илмий асосда ўрганиш, ёш авлодни 
бағрикенглик ҳамда ўзаро ҳурмат руҳида 
тарбиялаш мақсадида тарғибот ишларини 
олиб бориш;

б) тасаввуф таълимоти тарихи ва 
унинг бугунги кундаги аҳамиятини ил-
мий тадқиқ этиш, “Етти пир” алломала-
ри ва азиз авлиёларнинг бой илмий-маъ-
навий меросини халқаро майдонда кенг  
тарғиб қилиш;

в) нақшбандийлик таълимотининг эзгу 
ғояларини тадқиқ этиш учун илмий-наза-
рий ва услубий масалаларга бағишланган 
анжуман, конференция, кўргазма, семи-
нар-тренинг, танловлар ҳамда бошқа мада-
ний-маърифий тадбирларни ташкил этиш;

г) тасаввуф таълимотининг илмий асос-
ланган ғояларини тарғиб қилиш, сохта та-
риқатчиликнинг олдини олиш бўйича тав-
сиялар ишлаб чиқиш.

12. Қўмита ва Академиянинг Ўзбе-
кистон халқаро ислом академияси ҳу-
зуридаги Имом Мотуридий халқаро ил-
мий-тадқиқот марказини Вазирлар Маҳка-
маси бўйсунувига ўтказиш тўғрисидаги 
таклифи маъқуллансин.

Вазирлар Маҳкамаси ҳузуридаги Имом 
Мотуридий халқаро илмий-тадқиқот мар-
кази исломшунослик йўналишидаги илмий 
тадқиқотларни ҳамда дин билан боғлиқ жа-
раёнлар бўйича таҳлилларни амалга оши-
рувчи илмий-тадқиқот муассасаси этиб 
белгилансин.

13. Қуйидагилар Вазирлар Маҳкамаси 
ҳузуридаги Имом Мотуридий халқаро ил-
мий-тадқиқот марказининг қўшимча вази-
фалари этиб белгилансин:

а) Имом Мотуридий, Абу Муин Наса-
фий каби буюк аллома аждодларимиз қол-
дирган бой маънавий меросни ўрганиш, 
жаҳон илм-фани ривожига қўшган беқиёс 
ҳиссасини халқимиз, айниқса, ёшларга 
етказиш, улар яратган асарларнинг илмий- 
изоҳли таржима ва қиёсий матнларини 
нашр этиш, мамлакатимиз ҳудудида рўй 
берган Биринчи ва Иккинчи Ренессанс-
нинг илмий-назарий асосларини тадқиқ 
этиш ҳамда Янги Ўзбекистон тараққи-
ётининг маънавий пойдеворини яратишда 
иштирок этиш;

б) ислом динининг инсонпарварлик 
моҳияти, маърифий-маданий роли ва ри-
вожланиш йўналишларини илмий асосда 
ўрганиш ва кенг оммага, жумладан, халқа-
ро жамоатчиликка етказиш;

в) диний таълим муассасаларига ил-
мий-тадқиқот ва ўқув-услубий масала-
ларда ҳамда педагог кадрлар ва диний хо-
димларнинг малакасини ошириб боришда 
амалий ёрдам кўрсатиш;

г) ижтимоий-маънавий муҳит барқа-
рорлигини сақлаш, ёшларни ёт ғоялар 
таъсиридан асрашга қаратилган стратегик 
аҳамиятга эга лойиҳа ва ташаббусларни 
ишлаб чиқиш.

14. Диний-маърифий соҳадаги ташки-
лотлар фаолиятининг самарадорлигини 

ошириб бориш мақсадида доимий асосда 
фаолият кўрсатувчи Диний-маърифий 
соҳада таълим, фан ва илмий-тадқиқот-
га оид фаолиятни мувофиқлаштирувчи 
кенгаш (кейинги ўринларда — Муво-
фиқлаштирувчи кенгаш) ташкил этилсин 
ва унинг таркиби 2-иловага мувофиқ тас-
диқлансин.

Белгилансинки:
а) Мувофиқлаштирувчи кенгаш диний- 

маърифий соҳада таълим, фан ва ил-
мий-тадқиқот ишларининг барча жараён-
ларини мувофиқлаштириш масалаларига 
масъул бўлган маслаҳат органи ҳисобла-
нади;

б) Мувофиқлаштирувчи кенгашнинг 
ишчи органи вазифасини Қўмита амалга 
оширади;

в) Мувофиқлаштирувчи кенгаш то-
монидан Ўзбекистондаги Ислом ци-
вилизацияси маркази, Имом Бухорий 
халқаро илмий-тадқиқот маркази, Имом 
Мотуридий халқаро илмий-тадқиқот 
маркази, Академия ва бошқа диний-маъ-
рифий муассасаларнинг таълим ва 
 илмий-тадқиқотга оид фаолияти муво-
фиқлаштирилади;

г) Мувофиқлаштирувчи кенгаш маж-
лислари ҳар чоракда камида бир маротаба 
ўтказилади.

15. Қуйидагилар Мувофиқлаштирувчи 
кенгашнинг асосий вазифалари этиб бел-
гилансин:

а) “Учинчи ренессанс — Янги Ўзбе-
кистон” ғояси асосида буюк аждодлари-
миз илмий меросида улуғланган ватанпар-
варлик, бағрикенглик каби умуминсоний 
ғояларни аҳоли орасида кенг тарғиб этиш 
йўналишларини белгилаш;

б) диний-маърифий соҳадаги муас-
сасалар фаолиятини чуқур ўрганиб бо-
риш, ўқув-тарбия жараёнига илғор ахбо-
рот-коммуникация ва педагогик техноло-
гиялар, инновацион ишланмаларни татбиқ 
этиш ҳамда илмий ва услубий фаолиятини 
мувофиқлаштириш;

в) соҳа ташкилотларида тўпланган ил-
мий-услубий ишланмалар  ва тажрибалар-
ни таҳлил этиш асосида улардаги таълим  
мазмунини такомиллаштириш ва муво-
фиқлаштириш, ўқув режа  ва фан дастур-
ларини ишлаб чиқишда узвийлик тамо-
йилларини таъминлаш;

г) республиканинг барча таълим ва 
илмий-тадқиқот муассасаларида бажа-

риладиган диний мавзудаги тадқиқотлар 
 (диссертациялар)нинг мавзу ва йўналиш-
ларининг аҳамияти, долзарблиги юзаси-
дан тегишли тавсияларни бериш.

III. Диний бағрикенгликни янада 
мус таҳкамлаш

16. Республикада истиқомат қилувчи 
турли дин вакилларининг Янги Ўзбекис-
тон тараққиётига дахлдорлик ҳиссини 
ошириш, жамиятда конфессиялараро то-
тувлик ва диний бағрикенгликни янада 
мустаҳкамлаш мақсадида Қўмитанинг 
Конфессиялар ишлари бўйича кенгаш 
(кейинги ўринларда — Кенгаш) фаолияти-
ни такомиллаштириш ҳақидаги таклифи-
га розилик берилсин. Бунда қуйидагилар 
инобатга олинсин:

а) Кенгаш таркибига сиёсий арбоблар, 
жамоатчилик фаоллари, диншунос олим 
ва мутахассисларни кузатувчи сифатида 
киритиш;

б) Кенгашга диний конфессияларнинг 
муаммолари бўйича давлат  ва нодавлат 
ташкилотларга сўров, мурожаат ва тавсиялар 
юбориш ҳуқуқини бериш;

в) Тошкент, Самарқанд, Бухоро ва 
Фарғона вилоятларида ҳудудий кенгашлар 
ташкил этиш;

г) Кенгаш томонидан турли конфессия-
ларга оид диний ташкилотларнинг про-
фессионал хизматчилари ўртасида спорт 
мусобақалари, интеллектуал ўйинлар, ма-
даний-маърифий тадбирлар ўтказиш.

Кенгашнинг янгиланган таркиби 3-ило-
вага мувофиқ тасдиқлансин.

IV. Фармон ижросини ташкил этиш 
ва назорат қилиш

17. Қўмита манфаатдор вазирлик 
ва идоралар билан биргаликда икки 
ой муддатда қонунчилик ҳужжатлари-
га ушбу Фармондан келиб чиқадиган 
ўзгартириш ва қўшимчалар тўғрисида 
Вазирлар Маҳкамасига таклифлар ки-
ритсин.

18. Мазкур Фармоннинг ижросини са-
марали ташкил қилишга масъул ва шахсий 
жавобгар этиб Дин ишлари бўйича қўмита 
раиси С.Д.Тошбоев белгилансин.

Фармон ижросини назорат қилиш ва 
ижро учун масъул идоралар фаолиятини 
мувофиқлаштириш Ўзбекистон Респуб-
ликаси Бош вазири А.Н.Арипов ҳамда 
 Ўзбекистон Республикаси Президенти-
нинг маслаҳатчиси Р.Қ.Давлетов зиммаси-
га юклансин.

Ўзбекистон Республикаси
             Президенти               Ш.МИРЗИЁЕВ

Тошкент шаҳри,
2025 йил 21 апрель  

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

Гуруҳ босқичининг 
сўнгги турида 
ўсмирларимиз Саудия 
Арабистонини 3:0 
ҳисобида, чорак 
финалда эса БАА 
терма жамоасини 3:1, 
ярим финалда КХДР 
термасини 3:0 ҳисобида 
енгди. Бундай натижа 
финалда дуч келадиган 
рақиб жамоани сергак 
торттиргани рост. Ана 
шу сергаклик сабаб 
ўйинчиларимиз турли 
босимларни бошдан 
ўтказди. 

АЗМУ ШИЖОАТЛИ ЁШЛАРИМИЗ ВАТАННИ 
СЕВАДИ ВА ДУНЁНИ ҲАЙРАТГА СОЛАДИ

Навқирон футболчиларимизнинг рақиб 
жамоа майдонидаги матонатли ўйинини, та-
рихий ғалабасини кузата туриб Ҳазрат Бобур-
нинг ушбу байти ёдимга тушди:

“Баҳор айёмидур, дағи 
йигитликнинг авонидур,

Кетур, соқий, шароби нобким, 
ишрат замонидур”. 

Бу байтда ҳазрат соқийга хитоб этиб, энг 
тоза май — муҳаббатдан қалбларга қуй, баҳор 
байрами, йигитликнинг замонидир, дей ди. 
Яъни баҳор уйғониш ва янги ҳаёт дебочаси. 
Бу замон — йигитлик даврида қалблар муҳаб-
батга тўлсин, дейди. Май тимсолидаги муҳаб-
бат илоҳий ишқ экани яхши маълум. Зеро, 
қалби — Аллоҳда, қўли — меҳнатда бўлган 
халқимиз буни яхши англайди. Юрагида ана 
шундай муҳаббати бўлган кишигина фут-
болчиларимиз каби қаҳрамонлик қила олади. 
Ахир митти майсани, инсонларни, еру осмон-
ни, муҳими, ватанни севмай туриб қаҳрамон 
бўлиш мумкин эмас! 

Президентимиз футбол бўйича ўн етти ёш-
гача бўлган Ўзбекистон терма жамоаси аъзо-
ларига йўллаган табригида уларнинг қаҳрамон-
лигини бундай эътироф этди: “Сизлар каби 
навқирон, азму шижоатли ёшларимизнинг 
бутун турнир давомида биронта ҳам мағлу-
биятга учрамасдан, рекорд натижа кўрсатиб, 
жонажон Ватанимиз шарафини мардона ҳи-
моя қилганлари, ҳеч шубҳасиз, миллий фут-
болимиз тарихига олтин ҳарфлар билан ёзи-
ладиган шонли воқеа, десак, тўғри бўлади”.

Тошкент аэропортида музаффар фут-
болчиларимиз кенг жамоатчилик вакилла-
ри, спортчиларнинг ота-оналари, яқинлари 
иштирокида тантанали кутиб олинди. 

Тантанали тадбирда Ўзбекистон Респуб-
ликаси Бош вазири А.Арипов Ўзбекис-
тон Республикаси Президенти Шавкат 
 Мирзиёевнинг футболчиларимизга йўллаган 
табригини ўқиб эшиттирди. 

Ўзбекистон Республикаси Президенти 
 Администрацияси департаменти раҳбари 
О.Абдураҳмонов Президентимизнинг тегиш-
ли фармони билан спортчилар ва уларнинг 
мураббийи, футбол тарғиботи йўлида фи-
дойилик кўрсатиб келаётган спорт шарҳлов-
чилари давлатимизнинг юксак мукофотла-
ри — “Ўзбекистон Республикасида хизмат 
кўрсатган спорт устози” фахрий унвони, 

 “Келажак бунёдкори“ ва “Шуҳрат” медали 
билан тақдирланганини эълон қилди.

Фармон билан футбол бўйича Ўзбекистон 
U-17 терма жамоаси бош мураббийси Исломбек 
Исмоилов “Ўзбекистон Республикасида хизмат 
кўрсатган спорт устози” фахрий унвони, фут-
болчиларимиз эса “Келажак бунёдкори” меда-
ли билан мукофотланди. Шу билан бирга, бош 
мураббийга Президент совғаси — Chevrolet 
Equniox ва ёш футболчиларимизга Chevrolet 
Cobalt русумли автомобиллар топширилди.

Тантанали тадбирда сўзга чиққанлар бу-
гун юртимизда спортга, хусусан, ёшлар фут-
болига катта эътибор қаратилаётганини эъти-
роф этди. 

Тантанали тадбирда Ўзбекистон Респуб-
ликаси спорт вазири А.Икромов, Миллий 
олимпия қўмитаси раисининг биринчи ўрин-
босари О.Умаров, Ўзбекистон футбол ассо-
циацияси раиси Б.Қурбонов, Ёшлар ишлари 
агентлиги директори А.Саъдуллаев, Тошкент 
шаҳар ҳокими Ш.Умурзаков ва бошқа мута-
саддилар иштирок этди.

Тан олиш керак, рақиб майдони — Тоиф 
шаҳридаги “Қирол Фаҳд” стадионида ўтган 
ўйинда ғалаба қозониш осон бўлмади. Ўйин-
нинг биринчи бўлими тугаши арафасида 
терма жамоамиз вакиллари иккита қизил 
карточка олди. Оқибатда жамоамиз икки 
ўйинчи кам бўлиб мусобақани давом 
эттиришга мажбур бўлди. Бу йигитлар 
учун ҳақиқий синов эди. Ўша онларда 
футболчилар ўрнида ўзимни тасаввур 
қилиб кўрдим. Бутун дунё — ўрин-
диқларни тўлдирган мухлисларнинг 
катта қисми, ҳуштагини дам-бадам ча-
либ йўл кўрсатмоқчи бўлаётган ҳакам 
ва унга кўмакчи бўлган байроқдорлар 
ҳам менга... йўқ, бизга қарши турган эди. 
Аксига олиб, кучли дея эътироф этилади-
ган (спортда куч нисбий тушунча!) рақиб 
жамоада 11, бизда 9 ўйинчи. Шундай лаҳза-
ларда нима ёрдам беради, қандай куч ғалаба 
сари етаклайди?! Албатта, муҳаббат! Бобур 
бобомиз айтмиш илоҳий ишқ — шу еру ос-
монга, муқаддас ватанга муҳаббат! 

Ана шу муҳаббат ҳосиласи бўлган қаҳра-
монлик сабаб терма жамоамиз икки бора 
рақиб дарвозасини ишғол этди. Муҳаммад 
Ҳакимов, Садриддин Ҳасанов ушбу голлар-
нинг муаллифи бўлди. 

Кубокнинг финал баҳсигача бўлган йўл 
ҳам шунчаки босиб ўтилмади. Ўзбекистон 
терма жамоаси илк ўйиндан токи финалгача 
шонли юриш қилди. Вакилларимиз ниҳо-
ятда ажойиб натижаларни бирма-бир қўлга 
киритиб борди. U-17 ёш тоифасидаги терма 

 жамоамиз дастлаб гуруҳ баҳсларида Таиланд 
термасини 4:1, иккинчи турда Хитойни 2:1 
ҳисобида мағлуб этди. Шу тариқа Қатарда 
ўтказиладиган жаҳон чемпионатига йўллан-
ма нақд бўлди. 

Гуруҳ босқичининг сўнгги турида ўсмир-
ларимиз Саудия Арабистонини 3:0 ҳисобида, 
чорак финалда эса БАА терма жамоасини 3:1, 
ярим финалда КХДР термасини 3:0 ҳисобида 
енгди. Бундай натижа финалда дуч келадиган 
рақиб жамоани сергак торттиргани рост. Ана 
шу сергаклик сабаб ўйинчиларимиз турли 
босимларни бошдан ўтказди. 

“Эй миллат кўксида унган лолалар,
Ҳақиқат синмагай, гарчи букилди.
Бу шунчаки кубок эмас, болалар,
Ўйинга ўзбекнинг ори тикилди!” 

Шоир Зоҳиджон Олов рост ёзди. Ўйинга 
миллатнинг ори тикилган эди. Азалдан бошини 
тик тутиб, орини ҳимоя қилган миллат болала-
ри аждодларга муносиб авлод эканини кўрса-
тиб қўйди. Айни дамда янги Ўзбекистонда ёш 
истеъдодлар кучга тўлиб келаётганини яна бир 
карра дунё аҳлига эслатиб қўйди. 

Президентимиз терма жамоамизга йўл-
лаган табригида “Эл-юртимиз сизларнинг 
тимсолингизда доимо олдинга интилиб 
яшайдиган, юксак марраларни забт этиш-
га қодир янги Ўзбекистон ёшларининг энг 
ёрқин вакилларини кўради ва сизлар би-
лан ҳақли равишда фахрланади”, деди. 

Шу ўринда ҳақли савол туғилади: ин-
сон, айниқса, навқирон авлод қалбида юртга 
муҳаб бат қандай пайдо бўлади? Ҳа, инсон, 

 умуман, тирик жон борки, уйига интилиб 
яшайди. Уни яхши кўради. Шу жиҳатдан ва-
танпарварлик туғма бўлади деб қараш мум-
кин. Аммо яна бир ўзгармас қоида бор: жами-
ят турфа қараш ва тафаккурдаги инсонлардан 
таркиб топади. Уларнинг аксари асл туйғулар-
дан узоқлашиб, ўткинчи нарсалар атрофида 
ўралашиб қолиши ҳам рост. Шу боис, инсон 
қалби тарбияланади. Ана ўша тарбия сабаб 
ёшлар ватанпарварлик руҳида камол топади. 

Кейинги йиллардаги ўзгаришлар, инсон қад-
ри учун амалга оширилган ислоҳотлардан ана 
шундай эзгу мақсад кўзланган. Ушбу тарихий 
ўйин туфайли мамлакатимизда спортга, хусу-
сан, футболни ривожлантиришга қаратилаётган 
юксак эътиборнинг яна бир амалий натижасини 
кўрдик. Бундан ташқари, ёшларни ватанпарвар-
лик руҳида тарбиялашга ҳам алоҳида эътибор 
берилмоқда. Уларнинг бандлигини таъминлаш 
учун қилинаётган ишлар, тадбиркорлик ния-
тидаги йигит-қизларга берилаётган имтиёзлар 
ҳам шулар жумласидан. Ахир фойдали юмуш 
билан банд инсон қалбида бекорчи ўйларга, 
ёт ғояларга ўрин қолмайди. Ўрни келганда ва-
танпарвар, элга мададкор ёшларни камол топ-
тиришда китобхонликка катта эътибор берилга-
нини ҳам эътироф этиш керак. Президентимиз 
ташаббуси билан китобхон ёшларга автомобиль 
совға қилиш анъанага айланди. Бундан ташқа-
ри, олий таълимдаги ўзгаришлар-чи! 

Таълим коррупциядан холи соҳага айланти-
рилди. Олий таълимнинг қамрови ошди. Айни 
дамда хорижда таҳсил олаётган ёшлар сафи 
кенгайди. Бундай ижобий ўзгаришлар ҳамон 
давом этмоқда. Масалан, яқиндагина нуфузли 
халқаро фан олимпиадалари ғолибларига тўла-
надиган мукофот миқдори 5 баробарга оширил-
ди. Буларнинг барчаси ёшлар қалбида эртанги 
кунга ишонч уйғотади. Ана шу ишонч хотир-
жамлик бахш этади. Бундай сокинлик қалбга 
қувват бериб, эзгу ўйларга эшик очади. 

Ҳа, ватанпарварлик деган улуғ туйғу ана 
шундай эзгу ишларнинг жамланмаси ўла-
роқ шаклланади. Ёш футболчиларимизнинг 
ғалабаси мисолида янги Ўзбекистоннинг 
ватанпарвар ёшлари камол топаётганига яна 
бир карра амин бўлдик! 

Боборавшан ҒОЗИДДИНОВ, 
“Янги Ўзбекистон” мухбири

Тўлаган ИСОҚОВ,
Ўзбекистон футбол фахрийлари 
кенгаши раиси:
— Мамлакатимизда футбол фа-

қатгина спорт тури эмас, балки бу-
тун жамиятни бирлаштирадиган, 
ёш авлодни тарбиялайдиган, миллат 
ифтихорини намоён этувчи юксак 
қадриятга айланиб бормоқда. Сўнгги 
йилларда юртимизда футболни ҳар 
томонлама ривожлантириш бўйича 
амалга оширилаётган ислоҳотлар, 
қабул қилинаётган муҳим қарорлар, 
замонавий инфратузилма яратилиши 
ушбу қадриятнинг амалий ифодаси-
дир.

Яқинда Саудия Арабистонида ўтказилган 
ўсмирлар ўртасидаги Осиё кубоги Ўзбекистон 
футболининг сўнгги йилларда қандай салмоқ-
ли йўл босиб ўтаётганини, юртимизда футболчи 
ёшларни тарбиялаш тизими қай даражада тўғри 
шаклланаётганини яна бир бор намоён этди. Ис-
ломбек Исмоилов бош мураббийлигидаги ўсмир-
лар терма жамоамизнинг ҳар бир ўйини нафақат 
футбол ишқибозларини, балки бутун миллатни 
ягона мақсад йўлида бирлаштирди, барчага қу-
вонч ва ифтихор бағишлади.

Кучли деб эътироф этиладиган жамоаларни 
маҳорат билан мағлуб этган футболчиларимиз на-
фақат жисмонан, балки маънан ва тактик жиҳат-
дан ҳам жаҳон майдонларида тўп суришга тайёр 
эканини кўрсатди. Қарийб бир ой давом этган 
Осиё кубоги баҳсларининг сўнгги — ҳал қилувчи 
ўйини Саудия Арабистони ва Ўзбекистон терма 
жамоалари ўртасида кечди. Бу ўйин йигитларимиз 
учун ҳаққоний ирода синови бўлди, десам адаш-
майман.

Футбол нуқтаи назаридан оғир палла — икки 
футболчимиз майдондан четлатилган вазиятда жа-
моамиз руҳи синмади, аксинча, янада жипслашди, 
ҳар бир футболчимиз ўзини миллатимиз, бай-
роғимиз олдида масъул деб ҳис этди. Айнан шу 

ғалаба замирида юксак 
эътибор ва меҳнат турибди

орзу орзулигича қолмайди Янги мақсадлар сари руҳлантиради

 масъулият ғалабани таъминлаган 
асосий жиҳатлардан бўлди, де-
йишга асосимиз бор.

Шахсан мен футбол ичида 
улғайиб, яшаётган инсон сифати-
да мазкур ғалабада мамлакатимиз-
да спортга қаратилаётган юксак 
эътиборнинг ҳиссаси катта деб 
биламан. Жумладан, давлатимиз 
раҳбарининг 2023 йил 7 апрелдаги 
“Оммавий ва профессионал фут-
болни ҳар томонлама ривожлан-
тиришнинг қўшимча чора-тадбир-
лари тўғрисида”ги қарори мазкур 
соҳада тарихий аҳамиятга эга ҳуж-

жат бўлди. Бу қарор орқали футбол инфратузил-
маси, мураббий ва ҳакамлар тайёрлови, иқтидорли 
ёшларни саралаш ва тарбиялаш, замонавий таж-
рибаларни жорий этиш борасида мустаҳкам асос 
яратилди. Адолатни тиклашга қаратилган бундай 
ислоҳотлар Равшан Эрматов, Одил Аҳмедов каби 
жонкуяр мутахассисларимизнинг ташаббусли ғоя-
ларини амалиётга татбиқ этиш имконини берди. 

Дарҳақиқат, U-17 ёш тоифасидаги Ўзбекистон 
терма жамоаси ўз ўйини, интизоми, техникаси ва 
катта ғалабаларга интилиши билан нафақат чем-
пионликка муносиб, балки Осиёнинг энг нуфузли 
футбол мактаблари қаторида эканини яна бир бор 
исботлади. Дарвозабон Неъматуллоҳ  Рустамжо нов —  
Осиё кубогининг энг яхши дарвозабони, Асилбек 
Алиев — энг яхши тўпурар, Садриддин Ҳасанов — 
турнирнинг энг яхши футболчиси сифатида эътироф 
этилиши ана шу юксак жамоавий маҳоратинг нати-
жаси бўлди.

Олдинда — Қатарда бўлиб ўтадиган жаҳон 
чемпионати. Бу мусобақа футболчиларимиз 
учун яна бир улкан имконият. Ўсмирларимиз ол-
дида дунё майдонларида ватан шарафини ҳимоя 
қилиш масъулияти турибди. Шу фурсатдан фой-
даланиб, йигитларимизга улкан зафарлар тилаб 
қоламан. Ҳамиша байроғимиз баланд, юзимиз 
ёруғ бўлсин!

Равшанбек ОДИлОВ,
Асилбек Алиевнинг 
 отаси:
— Бу йил юртимиз спор-

ти учун унутилмас воқеа 
рўй берди — ўсмирларимиз 
Саудия Арабистонида бўлиб 
ўтган U-17 Осиё кубогида 
зафар қучиб, бутун халқи-
миз қалбига қувонч улашди. 
Ушбу ғалабага фарзандим 
Асилбек Алиев ҳам ҳисса 
қўшгани, жамоамиз тарки-
бида юртимиз шарафини 
муносиб ҳимоя қилгани ота 
сифатида мен учун беқиёс фахр.

Мамлакатимиз спорт соҳасидаги исло-
ҳотлар, айниқса, болалар ва ўсмирлар ўрта-
сида жамоавий спортни ривожлантиришга 
қаратилган саъй-ҳаракатлар самара беряпти. 
Ўғлимнинг ҳаётдаги илк муваффақияти, 

 юксалиш йўлидаги дадил қа-
дамлари бевосита ана шу имко-
ниятлар мевасидир. Шу ўринда 
Президентимизнинг ёш авлод-
нинг камолотига қаратаётган 
эътибори биз — ота-оналар 
учун ҳам катта рағбат эканини 
таъкидлашни истардим.

Асилбекнинг футболга бо-
лаликдан меҳр қўйгани, машғу-
лотларга шошилиб йўл олиши, 
ҳар бир мағлубиятдан сабоқ 
чиқариб, яна майдонга инти-
лиши менга ўша пайтларданоқ 
катта ғалабалар нишонаси бў-

либ туюларди. Бироқ бу ҳақда унга ҳар доим 
ҳам айтавермас эдим. Уни иложи борича 
қўллаб-қувватлашга ҳаракат қилардим.

Аммо фақат оила тарбиясининг ўзи етар-
ли эмас деб ўйлайман. Бу натижалар зами-
рида юртимизда болалар спорт мактаблари, 

Садриддин ҲАСАНОВ,
Ўзбекистон ўсмирлар терма жамоаси 
ҳужумчиси,  “Келажак бунёдкори” медали 
соҳиби:
— Аввало, бу ғалаба билан барча юртдошла-

римизни табриклайман. Чемпионлик фақат биз-
нинг эмас, бутун янги Ўзбекистон xaлқининг 
ютуғидир.

Албатта, бу ергача етиб келиш осон бўлма-
ди. Болалигимда телевизор қаршисида ўтириб, 
футбол бўйича ўтказиладиган мусобақаларни ку-
затар, футболчилар ўйнаётган майдонда тўп те-
пишни орзу қилардим. Мен ҳам улардек чемпион 
бўлишни хоҳлардим.

Ҳаракат қилса, орзу орзулигича қолмас экан. 
Мана бугун ўзим тенги ёшлар билан Осиё чемпиони бўлдик. Бу му-
собақа учун 3 йил тайёргарлик кўрдик. Шу вақт мобайнида бизни 
қўллаб-қувватлаган, шароит яратган, ишонч билдирган барчага мин-
натдорлик билдирамиз.

Турли мамлакатлардан келган ҳар бир жамоанинг ягона мақса-
ди чемпионликни қўлга киритиш эди. Рақиб жамоаларда нуфузли 

бу — жасорат, 
матонат намунаси

Исломбек ИСМОИлОВ, 
Ўзбекистон U-17 терма 

жамоаси бош мураббийси,
Ўзбекистон Республикасида 

хизмат кўрсатган 
спорт устози:

— Аввало, Ўзбекистон хал-
қига чиройли ғалаба муборак 
бўлсин. Ҳа, ушбу мундиал 
чиндан ҳам юртдошларимизга, 
миллионлаб футбол ишқибоз-
ларига ажойиб футбол завқини 
берди. Айниқса, финал баҳси... 
Саудия Арабистонида кечган 
бутун чемпионат бир бўлди, финалда йигитларимиз кўрсатган 
жасорат, янги Ўзбекистон ғоясидан шаклланган жамоавий бир-
лик, таслим бўлмаслик, курашувчанлик ва натижада қитъада 
тенгсизлик, ғолиблик сурури бир бўлди.

Ҳа, жамоамиз ушбу мусобақа доирасида ўз олдига қўйган, 
бутун ўзбекистонликлар кутган мақсадга эришди. Бу ғалаба за-
мирида жуда кўпчиликнинг меҳнати ётибди. Аввало, Президен-
тимиз спортга, жумладан, футболга алоҳида эътибор қаратаёт-
ганини таъкидлашни истардим. Аэропортдаги тантанали кутиб 
олиш маросими, айниқса, давлатимиз раҳбарининг жамоамизга 
юксак эътибори ва эҳтироми — U-17 терма жамоаси аъзолари-
ни мукофотлаш тўғрисидаги фармони бизга катта ишонч, жаҳон 
чемпионатида муносиб иштирок этишимиз учун сўнмас куч 
бағишлайди.

Шунингдек, ЎФА раҳбарияти, халқаро алоқалар ва терма 
жамоалар бўлими ҳамда жамоамиз учун меҳнати сингган ҳар 
бир инсонга миннатдорлик билдирамиз. Ўзбекистон футбол 
ассоциа цияси томонидан шу кунга қадар биз учун жуда кўп 
йиғинлар ташкил этилди, халқаро турнирларда иштирок этиши-
миз учун барча шароит яратиб берилди.

Ватанимиз доимо қаҳрамонлар, мард инсонлар юрти бўлган. 
Буни футболчиларимиз яна бир бор майдонда кўрсатиб берди. 
Финалда фантастик ўйин бўлди, бу, шубҳасиз, жасорат, матонат 
намунаси. Йигитларга раҳмат айтаман, улар имконсиз вазифани 
бажарди.

Ҳиссиётларимизни сўз билан таърифлаб бўлмайди. Олдинда 
бизни янада муҳим турнир кутмоқда. Жаҳон чемпионатида ҳам 
юртимиз шарафини муносиб ҳимоя қиламиз.

мураббийларга қаратилаётган эътибор ту-
рибди, десак тўғри бўлади.

Ўсмирлар терма жамоамиз Осиё чемпио-
натидаги ҳар бир ўйинда жонбозлик ва ҳам-
жиҳатлик намойиш этди. Чемпионликдан 
кейин шу йигитлардан бирининг отаси сифа-
тида фарзандим тимсолида нафақат ғалаба-
дан хурсанд, балки юрт номини юксалтириш 
масъулиятини ҳис этган йигитни кўрдим.

Шубҳасиз, ўсмирларимизнинг бу ғалабаси 
уларнинг бошқа тенгдошларини ҳам янги умид, 
янги мақсадлар сари руҳлантиради. Бундай за-
фар ота-оналарга болаларининг орзусини қўл-
лаб-қувватлаш, ёш авлодга ишониш қанчалик 
муҳим эканини яна бир бор намоён қилди.

Ота сифатида фарзандимнинг ғалаба-
сидан фахрланаман, аммо бу фахр шахсий 
эмас, балки юртимизда яратилган имкони-
ятлар, ғамхўрлик ва эътибордан миннатдор-
ликдир. Фарзандларимизнинг толеи ҳамиша 
порлоқ бўлсин!

клублар тарбияланувчилари ҳам бор эди. Мана шундай кучли 
жамоаларга қарши курашиб, мағлубиятсиз ғалабага эриши-
шимизда мураббийларимизнинг йўл-йўриғи ва халқимизнинг 
ишончи, энг муҳими, юртимизда спортга қаратилаётган эъти-
бор натижасида пайдо бўлган жамоавий бирлик ҳал қилувчи 
аҳамиятга эга бўлди деб ўйлайман. 

Финал биз учун кутилмаган тасодифларга бой бўлди. Ик-
кита қизил карточкадан кейин 2 ўйинчи кам бўлиб қолсак ҳам 
тўхтамадик. Ватанимиз учун, миллионлаб мухлисларимиз 
учун охиригача курашдик. Ўйлайманки, бизга билдирилган 
ишончни оқладик. Гол урган вазиятимга келсак, ичимдан ни-
малар ўтганини таърифлай олмайман. Бизни қўллаб-қувватла-
ган барча-барчага кўпдан кўп раҳмат.

Турнирнинг энг яхши футболчиси деб топилганимдан жуда 
хурсанд бўлдим. Жамоадошларимиз — Неъматуллоҳ Рустамжо-

новнинг энг яхши дарвозабон, Асилбек Алиевнинг энг яхши тўпурар 
деб эътироф этилиши ҳам қувонарли. Аслида, бундай номга ҳар бир 
жамоадошим лойиқ.

Эндиги мақсад — ноябрда Қатарда бўлиб ўтадиган жаҳон чем-
пионатида зафар қучиш. Бу мақсад йўлида биз боримизни берамиз. 
Насиб қилса, юртдошларимизнинг ишончини оқлаймиз.

Ўн етти ёшгача бўлган ўсмирлар ўртасида Ўзбекистон терма жамоаси тарихий ғалаба билан Осиё кубогини қўлга киритди!

Албатта, ҳар замоннинг ўз тош-тарозиси 
бор. XXI аср инсоният тарихида иқтисодий 
тараққиёт, илм-фан ва технологияда эришил-
ган улкан ютуқлари билангина эмас, турли 
иқтисодий инқирозлар, ижтимоий-сиёсий 
буҳронлари билан ҳам ёдда қолади. Шу билан 
бирга, айни пайтда айрим давлатларнинг ўза-
ро низолашуви, уруш ва вайронагарчиликлар, 
сиёсий таранглашув, ижтимоий тенгсизлик 
авж олгани, одамлар xoтиржамлигидан турли 
гуруҳлар манфаатлари устун қўйилаётгани, 
улкан шаҳарларда яхши амаллардан кўра фаҳш 
ишлар кўпайиши эзгулик устига қурилган та-
маддуннинг емирилишига хизмат қилмоқда.

Дунёдаги мана шундай мураккаб  вазиятда 
юртимизда улкан ислоҳотлар, қадим замонлар-
да бўлгани каби такрорланмас бунёдкорликлар 
амалга оширилаётгани кишини икки карра мам-
нун этади. Албатта, бу ишлар ўз натижасини 
беряпти. Юртдошларимизнинг фаровонлигига 
хизмат қиляпти. Мисол учун, уйсизлар ватан 
ичра кичик ватанли бўлаётгани, олий таълим 
даргоҳлари кўпайиши, университет эшигидан 
қайтавериб сочи оқарганлар энди чекловсиз таҳ-
сил олаётгани, кўча чангитиб, тўп тепиб юрган 
ўсмирларнинг замонавий спорт залда шуғулла-
ниб, жаҳон чемпиони бўлаётгани шундай саъ-
й-ҳаракатларнинг амалий натижасидир.

Ўтган йили пойтахтимизда бошланган ул-
кан бунёдкорлик лойиҳаси — Чирчиқ ва Қора-
сув дарёлари оралиғида, 20 минг гектар май-
донда қурилаётган Янги Тошкент шаҳарсозлик 
маданиятининг йирик намунаси бўлиши ку-
тилмоқда. Бу бежиз эмас. Давлатимиз раҳбари 
“Бугун пойдевори қўйилаётган масканлар 
кўп йиллар халқимиз маънавиятини бой-
итиш, ёшларимизни ҳар томонлама етук 
ва баркамол инсонлар этиб тарбиялашга 
хизмат қилади. Янги Тошкент шаҳрининг 

Масалан, вилоятимизда бугунги кунда  
11 мингдан зиёд саноат корхонаси бор. Бун-
дан ташқари, ҳудудларда 47 та саноат зо-
наси ташкил этилган. Уларда 2,3 триллион 
сўмлик мингта лойиҳа амалга оширилиб,  
18 минг киши иш билан таъминланди. Маз-
кур зоналарда 2024 йилда 1 триллион сўм-
лик маҳсулот ишлаб чиқарилиб, қарийб  
31 миллион долларлик экспорт қилинди.

Бу ишлар 2025 йилда ҳам давом этти-
рилиб, 5 миллиард 700 миллион долларлик  
166 та инвестиция лойиҳаси амалга ошири-
лади. Бу орқали 31 мингта иш ўрни очилади.

16 апрель куни Булоқбоши туманида Ан-
дижон вилоятини иқтисодий-ижтимоий ри-
вожлантириш чора-тадбирлари муҳокамаси 
бўйича бўлиб ўтган йиғилишда давлатимиз 

Неъматжон Рустамов маҳси ти-
кувчи ҳунармандлар сулоласининг 
бешинчи авлод вакили. Шу билан 
бирга, ноёб ва нодир қушларни 
парваришлаш, кўпайтиришда кўп-
га намуна. Хонадонда бўлган киши 
шохдан шохга қўниб, сайраётган 
қимматбаҳо қушлар чиройидан баҳра 
олади. Айтишларича, бу нафақат ҳу-
зурбахш машғулот, балки мўмай даро-
мад манбаи ҳам. Айрим қушларнинг нархи 
1,5 минг долларгача баҳоланар экан.

Масалан, оддий амадинка қуши 13 кун-
да 6-7 тагача полапон очади. Бир жуфт қуш  
150 минг сўмдан сотиляпти. Жўжа очиш 
мавсуми эрта кўкламдан бошланиб, ноябрга 
қадар давом этиши ҳисобга олинса, даромад 
салмоғини чамалаш қийин эмас. Хонадон 
эгалари мавсумда 1000 жуфтдан ортиқ ноёб 
қуш парваришлаб бозорга чиқаради.

— Бу иш одамга завқ-шавқ, куч-қувват 
бағишлайди, — дейди Неъматжон ака қуш-
ларга дон сепиш асносида. — Толиқиб қол-
ган дамларда қушларнинг хониши, шохдан 
шохга сакраб ўйноқлаши, қанотларининг 
турфа рангда товланишидан баҳра ола-
ман. Қушлар билан тиллашиш осон эмас, 
 албатта. Бу юмуш кишидан сабр-бардош, 
қалб гўзаллигини талаб қилади. Озгина 
 эътиборсизлик, ноўрин ҳаракат билан улар-
га озор бериб қўйиш мумкин. Фарзанд ва на-
бираларимни ҳам уларга яхши муносабатда 
бўлишга ундайман.

Дастлаб тўрт жуфт қуш парваришидан 
иш бошлаган тадбиркор хонадонида бугун-
га келиб 12 турдаги 100 дан зиёд чиройли ва 
сайроқи қуш бор. Бу ерда улар учун мўъжаз 
инлар тайёрлаш ҳам йўлга қўйилган.

— Қуш парвариши маҳалламизнинг 
драйверига айланиб бормоқда, — дейди 
маҳалла фуқаролар йиғини раиси Шуҳрат-
жон  Холиқов. — Ҳозир 100 дан ортиқ 
хонадон бу иш билан шуғулланиб, даро-
мад топяпти. Қушлар парвариши учун 
ортиқча жой, харажат керак эмас. Аммо 

 маҳалламиздаги қушлар савдоси учун бозор 
йўқ. Аксарият қушлар пойтахт бозорлари-
да иккиламчи мижозлар орқали сотиляпти. 
Бу иш ўзимизда йўлга қўйилиб, даромад 
ва экспорт салмоғини ошириш чорасини 
кўряпмиз. Бунинг учун имконият етарли. 
Маҳалламизнинг Аҳмад Яссавий кўчаси ту-
ризм кўчасига айлантирилган. Бу ерда қуш-
лар савдосига ихтисослашган махсус дўкон 
очиш, паррандалар кўргазмасини ташкил 
қилиш юзасидан таклиф ва лойиҳалар ишлаб 
чиқдик. Нафақат қушлар, балки улар учун 
зарур озуқа, витамин, гигиена воситалари, 
қафаслар, керакли иш анжомлари сотиш 
кўзда тутилган. Натижада ўнлаб янги иш 
ўрни очилади.

Муҳаммаджон Мухторовнинг бу йўна-
лишда тадбиркорлик фаолиятини бошлага-
нига 10 йилдан ошди. Айни кунда 3000 га 
яқин турфа қушни парваришлаб, кўпайтириб 
келмоқда.

— Ҳар бир ишга, аввало, меҳр, қизиқиш 
бўлиши керак, — дейди тадбиркор. — Бу 
ишнинг этагидан тутиб кам бўлмадик. Фар-
зандларимизни ўқитдик, уйли-жойли қил-
япмиз. Айни кунда фаолият кўламини кен-
гайтириш, янги қуш турларини олиб келиб 
маҳаллийлаштириш борасида изланяпмиз. 
Қуш билан тиллашган киши она табиат гў-
заллигини ҳис қилиб яшайди, уни асраб- 
авайлаш, ривожлантиришга ҳисса қўшади.

Кўҳна Марғилоннинг Туягум 
маҳалласида бошланган ишлар 
қўшни маҳалла ва ҳудудларда 
ҳам оммалашмоқда. Жумладан, 
Қўштепа туманидаги “Лойсон” 
маҳалла фуқаролар йиғинида 
“маҳалла еттилиги” ибратли ишга 

бош бўлди. Маҳалладаги бўш турган 
бинода юздан ортиқ ноёб ва чиройли 

тўтиқушлар парвариши йўлга қўйилди.
— Қушларни парваришлаш жараёни-

да ишлаб топилаётган даромаднинг асосий 
қисми камбағалликни қисқартириш, ижти-
моий ҳимояга муҳтож оилаларни қўллаб- 
қувватлаш ва қушчилик фаолиятини кенгай-
тиришга сарфланмоқда, — дейди маҳалла 
фуқаролар йиғини раиси Ҳусанбой Аҳмада-
лиев. — Қуш боқиш мураккаб иш эмас. Озги-
на эътибор, меҳр туфайли кўзланган мақсадга 
эришиш мумкин. Бу ишни бош лаганимизга 
кўп бўлгани йўқ. Дастлаб 20 жуфт тўтиқуш 
олиб келгандик. Паррандалар тез кўпайиши 
ва харидоргирлиги билан ажралиб туради. 
Бугун улар 100 дан ошди. Бир жуфт тўтиқуш-
нинг баҳоси 1 миллион 300 минг сўм. Қуш 
парваришлаш орқали қўшимча 100 миллион 
сўмдан ортиқ даромад олиб, кам таъминлан-
ган, ижтимоий ҳимоя реестрига кирган оила-
лар, ногиронларни қўшимча рағбатланти-
риш, қўллаб-қувватлаш чорасини кўряпмиз. 
Бундан ташқари, ишсиз, кам таъминланган 
оилалар, меҳнат мигрантлари, ёшлар ўртаси-
да қуш парвариш лаб, даромад топиш тажри-
басини оммалаштиришга алоҳида эътибор 
қаратяпмиз.

Излаган имкон топади. Бир қарашда 
оддий, лекин даромади юқори юмуш — 
тўтиқуш парваришлаш ва кўпайтириш бора-
сида маҳаллада бошланган ташаббус кўплаб 
оилаларда оммалашиб, даромад манбаига 
айланиб бораётир.

Расулжон КАМОлОВ,
“Янги Ўзбекистон” мухбири

Шерзод Қорабоев олган суратлар.

ҚУШ ТИЛИНИ ТОпГАНЛАР

Марғилон шаҳридаги “Туягум” маҳалла 
фуқаролар йиғини қушлар билан 

тиллашаётган ҳудуд сифатида кўпнинг 
эътиборига тушган. Сабаби бу ердаги аҳоли ўз 
хонадонида ноёб ва нодир сайроқи қушларни 

парваришлаб, кўпайтириш орқали даромад 
топиш, оила фаровонлигини таъминлаш 

борасида ўзига хос тажрибага эга.

ХОРИЖГА БОРИБ ИШЛАШГА ЗАРУРАТ БªЛМАЙДИ
Ўзимиз меҳнат мигрантларини 

ишга таклиф қиламиз

Бугун Андижонда 
ҳам барча соҳаларда 
туб ўзгаришлар 
рўй бермоқда. 
Айниқса, бир пайтлар 
пахта хомашёси 
етиштиришдан 
бошқа имконияти 
бўлмаган туман ва 
шаҳарлар, чекка-
чекка ҳудудларга 
саноат жадал 
кириб келаётгани 
барчамизни 
қувонтиради. 

раҳбари бу борада эришилаётган натижалар-
ни таҳлил қилиб, олдимизда турган устувор 
вазифаларни белгилаб берди.

Хусусан, вилоятда ишсизликни бартараф 
этиш, аҳоли бандлигини таъминлаш ва да-
ромадини оширишда ҳар бир имкониятдан 
унумли фойдаланиш лозимлиги қайд этил-
ди. Шу жумладан, томорқадан самарали 
фойдаланиш, иссиқхоналар ташкил этиш 
орқали аҳолининг даромадини ошириш 
бўйича тегишли кўрсатмалар берилди. Бу 
борада ёшларни тадбиркорлик, ердан унум-
ли фойдаланишга ўргатиш, бунда, аввало, 
уларда касбий кўникмани ривожлантириш 
зарурлиги қайд этилди. 

Мазкур вазифалар, ўз навбатида, биз 
— маҳалла фаоллари зиммасига ҳам катта 
масъулият юклайди. Буни ҳис қилган ҳол-
да маҳаллада аҳоли бандлигини таъмин-
лаш, оилавий тадбиркорлик ривожи бўйича 
фаол ишлаяпмиз. Ўтган йили шу мақсадда  
38 кишига иссиқхона қуриш учун субсидия, 
йигирмадан кўпроқ хотин-қизга субсидия 
асосида тикув машинаси берилди. Хизмат 
кўрсатиш, тикувчилик, ҳунармандчилик 
йўналишида қарийб 60 кишига имтиёзли 
кредит ажратилди. Табиийки, бу имтиёз ва 
 имкониятлар ишсизлик муаммосига ечим 

топиш, оилаларнинг доимий даромад манба-
ига эга бўлишини таъминлашда яхши самара 
беряпти. 

Шу кунларда бу борадаги ишлар давом 
эттирилиб, ишсиз ва хориж миграциясидан 
қайтган ёшлардан 30 нафарига 15 сотихдан 
ер берилди. Яна қирқ кишига иссиқхона қу-
ришга кўмаклашиляпти. Улар кооперация 
асосида тадбиркорларга бириктирилган. Ис-
сиқхоналар тўла қувват билан ишлаши учун 
уруғ, кўчат билан таъминланяпти. Экин 
парваришлаш ва ердан самарали фойдала-
ниш бўйича аҳолининг билим ва кўникмаси 
ошириляпти. Қолаверса, иссиқхонада ҳосил 
етиштирилгач, унга харидор топиш ва бозор-
ларга етказиш бўйича йўл-йўриқ ва тавсия-
лар, зарур бўлганда, амалий ёрдам берилади. 

Аҳоли бандлигини таъминлашда тума-
нимизда саноат ҳудуди ташкил этилгани 
айни муддао бўлмоқда. Ҳозир у ерда турли 
йўналишлар, жумладан, тўқимачилик соҳаси 
ривожланяпти. Ишсиз аҳоли, айниқса, хо-
тин-қизлар бандлигини таъминлашда бу қўл 
келмоқда. Саноат ҳудудига яқин жойда ётоқ-
хона ташкил этилгани ишчилар учун яна бир 
қулайликдир. Қолаверса, замонавий корхо-
наларда ойлик анча юқори. Халқимиз, ай-
ниқса, ёшлар бу имкониятдан жуда мамнун. 

Бу қулайликлар йиллаб оиласи, яқинлари-
дан узоқда яшашга мажбур бўлган мигрантлар-
ни ҳам хурсанд қилмоқда. Шу туфайли четда 
ишлаётганларнинг тенг ярми бугун юртимиз-
га қайтиб, маҳаллий корхоналаримизга ишга 
жойлашди ёки ер олиб деҳқончилик қилмоқда. 
Айни пайтда хориждаги ёшлар бу имкониятлар-
га катта қизиқиш билдириб, қайтишга чоғлан-
ган. Юртимиздаги ривожланиш шу зайл давом 
этса, яқин йилларда хорижда бирорта мигран-
тимиз қолмайди, ҳатто ўзимиз меҳнат мигрант-
ларини ишга таклиф қиламиз, назаримда. 

Ёшларнинг ана шундай талаб ва қизи-
қиш ларини инобатга олиб, тадбиркорлик ва 
банд лик бўйича янгидан янги микролойиҳа-
лар устида ишлаяпмиз. Жорий йилда бу бо-
рада белгиланган чора-тадбирларни рўёбга 
чиқариш орқали 100 дан ортиқ янги иш ўрни 
яратишни кўзлаяпмиз. 

Давлатимиз раҳбари вилоятимизга таш-
рифи асносида иқтисодиёт тармоқларига 
жалб этилаётган инвестицияни кўпайтириш, 
йўл, транспорт, қурилиш ва бошқа инфрату-
зилмаларни ривожлантириш, ҳудудларнинг 
туризм салоҳиятидан унумли фойдаланиш 
ва бошқа йўналишларда белгилаб берган 
вазифалар ўз вақтида амалга оширилиши 
кўзлаган ана шундай мақсад ва режаларимиз 
рўёбга чиқиши, маҳаллаларимиз янада обод, 
ҳаётимиз ёруғ ва нурафшон бўлишида кенг 
истиқболлар очади.

Зиёда ЖУМАБОЕВА,
Пахтаобод тумани 

“Сой” маҳалла фуқаролар 
йиғинидаги ҳоким ёрдамчиси

ечимини топибди. Энди Қибрай касбий кўник-
малар маркази негизида Қурилиш ва ускунасоз-
лик касб танлови маркази ташкил этилади. 

— Бу марказда юртдошларимиз қурилиш-
нинг турли соҳалари ва ускунасозлик бўйича 
ўқитилади, — дейди Камбағалликни қисқар-
тириш ва бандлик вазирлиги ахборот хизмати 
раҳбари Гулноза Алимова. — Марказ ёз фасли 
охирида ишга туширилади. Бир йилда 1,5-2 
минг кишини ўқитиш кўзда тутилган. Бу жара-
ёнга хорижий қурилиш компанияларининг иш 
берувчилари, қурилиш бўйича мутахассислари 
таклиф қилинади. Улар қурилиш соҳасидаги 
замонавий билим ва кўникмаларни ўргатади. 
Энг муҳими, бу марказда ўқиётганлар Янги 
Тошкент лойиҳасида амалиёт ўтаб, билимини 
амалиётда мустаҳкамлайди. Ўқишни тугатга-
нидан сўнг лойиҳанинг кейинги босқичларида 
ишга йўналтирилади.

Бу ердаги имконият, шарт-шароит билан тани-
шар эканман, дўстим Обид хаёлимга келди. У бир 
вақтлар учувчи бўлишни орзу қиларди, аммо...

Орадан бир неча йил ўтиб, отаси чет элдан 
қайтди. Кўп пул эмас, ўзи билан оғир дардни 
олиб келди. Шусиз ҳам оғир аҳволдаги оила-
нинг бошига янги бир синов  тушди. Отаси қай-
тганидан сўнг Обид бир йилча қўшни туман-
ларда, шаҳарларда қурилиш соҳасида ишлади. 
Тирикчиликнинг у кирмаган кўчаси қолмади. 
Топган пулининг бир қисми отасини давола-
тиш учун, яна бир қисми бошқа камчиликлар 
учун сарфланарди. Бу орада унинг ҳам ишлаш 
учун хорижга кетгани ҳақида эшитдим. Отаси 
эса оёққа туриб, қишлоқдаги фермерга ёрдам-
чи бўлиб ишга жойлашибди. 

Орадан ўн йилча вақт ўтган бўлса-да, у 
ҳамон чет элда. Қишлоқдаги икки фарзанди, 
аёли ва ота-онаси ҳолидан бир йилда бир ха-
бар олади. Уй-жойи яхши, болалари тумандаги 
хусусий боғчада тарбияланади. Фақат улар ота 
меҳрини кўрмай ўсяпти.

Қуёш уфқ томон ботиб бораркан, сафарим 
қариди. Хориждан келиб тер тўкаётган юртдош-
ларимизнинг болалари кун келиб, ортимизда 

нафақат юртимиз, балки минтақамизда ҳам 
чинакам илм-маърифат ва маданият марка-
зига айланишига катта ҳисса қўшади, деб 
ишонаман”, деб таъкидлар экан, бу лойиҳа ке-
лажак авлодга катта мерос, илм-маърифат май-
дони сифатида қолишини назарда тутган эди.

Бунга асос ҳам бор. Лойиҳа доирасида тўрт 
қаватли, ўз бағрига бир вақтнинг ўзида 1500 га 
яқин китобхонни сиғдириши мўлжалланаётган 
Ўзбекистон Миллий кутубхонаси барпо этил-
моқда.

Энг муҳими, бу шаҳар экологик тоза, мил-
лий ва дунёвий меъморчилик намуналарини 
ўзида мужассам этиши билан ҳам аҳамиятли. 
Мазкур қурилишнинг яна бир жиҳати борки, 
уни айтмасдан жим туриб бўлмайди. Бу ерда 
кўплаб юртдошларимиз қатори йиллар даво-
мида ўзга юртда, оиласидан олисда юрган ва-
тандошларимиз ишлаётгани кўнгилни равшан 
қилади.

* * *
Эрта билан ишхонадан берилган топшириқ 

сабаб машинада “Қайдасан, Янги Тошкент?” 
дея йўлга тушдим. Мақсад бу ерда ишлаётган-
ларнинг кайфияти, уларга яратилган шарт-ша-
роитлар билан танишиш эди. 

Халқимизда “Йўлга чиққан — йўлдан то-
пар” деган мақол бор. Йўл-йўлакай ҳайдовчи 
савол билан юзланди:

— У ерда бирон танишингиз ишлайдими?
Кутилмаганда берилган бу саволга қисқа 

қилиб:
— Йўқ, — жавоб бердим.
— Мен ҳам ўша томон кетяпман. Ҳамроҳ 

бўлганингиз соз иш бўлди. 
— Нима, бирон юмушингиз борми?
— Йўқ. Ўғлимни кўргани боряпман. У қу-

рувчи. Яқинда ўша жойга ишга кирди...

“УЧУВЧИ” ДЎСТИМ ВАТАНГА ҚАЙТМОҚДА
кўндирдим. Насибаси қўшилган экан, ишли 
бўлди.  Кунора бўлмаса ҳам ҳафтада бир марта 
бизни, фарзандини кўриб кетади. Инсон учун 
энг катта бойлик — тўрт кўз тугаллик, хотир-
жамлик…

Ҳайдовчининг гурунги билан олис йўли-
миз бир қадам бўлди. Шеригим машинадан 
тушиб қурилиш майдонига кирмай, ўғлини 
кутиш жойида қолди. Атрофда усталарнинг 
бақир-чақири, юк машиналари кўтараётган 
чанг, қурилиш жараёнига ҳайбат бағишлаб 
турган, оғир юкларни кўтариб, бир жойдан 
иккинчи жойга олиб ўтаётган кранлар ишнинг 
шиддатини намоён этади.

Қурилиш жараёнини кузата туриб, қурувчи-
лардан бирини суҳбатга тортаман:

— Бу ерга ишга келишимдан олдин анча 
йил Россияда ишладим. Сўнг Янги Тошкентга 
ишга қабул қилишаётганини ижтимоий тар-
моқларда ўқиб қолдим. Эълондаги рақамларга 
қўнғироқ қилиб, суҳбатдан ўтгани келдим, — 
дейди қурувчи Сирожиддин Сайфиддинов. — 
Менимча, ҳар бир инсон юртида, оиласи дав-
расида ишлашни хоҳлайди. Бу ерда шартнома 
асосида ишлаяпмиз. Чет элдагидан кам бўл-
маган иш ҳақи бериляпти. Яшаш, ишлашимиз 
учун барча шароит бор.

Мутасаддиларнинг айтишича, ҳозир Янги 
Тошкент қурилишига 1500 га яқин ишчи қабул 
қилинган. 11 мингга яқин ишчи кучи захираси ҳо-
зирланган. Лойиҳанинг кейинги босқичлари ишга 
тушиши билан яна ишчилар қабул қилинади. 

Қурилиш жараёнини кузатар эканман, бу 
ерга иш сўраб мурожаат қилаётганлар ҳали 
ҳам кўплиги гувоҳи бўлдим. Албатта, беш қўл 
баробар эмас, иш сўраб келаётганлар орасида 
таж рибаси йўқлар ҳам топилади. Мутасаддилар 
қурилиш кўлами кенглиги сабабли бунинг ҳам 

“Қуш уясида кўрганини  қилади” 
деган иборани кўп эшитганмиз. Ке-
линг, буни миг рация масаласига 
боғласак. Бир вақтлар хорижга чиқиб 
ишлаш аксарият одамлар учун иқтисо-
дий муаммоларнинг ягона чораси эди. 
Мактаб ўқувчиларидан орзуси ҳақида 
сўралса, аксарияти четга чиқиб ишламоқчи 
эканини айтарди.  Боиси отаси, акаси, бош қа 
танишлари ўзга юртларда меҳнат қилади. 

Кўпга келган тўй қишлоқдошларимни ҳам 
четлаб ўтмади. Деҳқончилик ва чорвачиликка қа-
ноат қилмай, аниқроғи, ёз бўйи қилинган меҳнат-
ни арзимас нархга пуллаган, рўзғордан орттириб 
бирор иш қила олмаган ҳамқишлоқлар хорижга 
иш излаб кетди. Синфдошим Обиднинг отаси 
ҳам кўп қатори шу йўлни танлади.

Ўқитувчиларимиз Обиднинг яхши мута-
хассис бўлиб етишишига ишонарди. Чунки у 
математикадан кўплаб мусобақалар ғолиби 
эди. Ўзи эса бир кун келиб учувчи бўлишини 
айтарди. Синфдошларимиз ҳам унга “Учувчи” 
деб ном қўйиб олганди.

Отаси хорижга кетганидан сўнг Обид 
дарсларда кам қатнашадиган бўлди. Асосан 
қишлоқдаги шериклари билан кимнингдир 
ўчоқ-айвонини қуриб берса, яна кимнингдир 
томорқа юмушлари билан андармон бўлар-
ди. Шу тариқа уч фарзанднинг масъулиятини 
елкасига олган онасига кўмаклашарди. Бора- 
бора Обид мактабга келмай қўйди.

ёхуд Янги тошкент шаҳридаги Ўйлар

Қадимда Осиё ва Европани 
боғлаб турган Буюк ипак 
йўлининг савдо маркази, 
маданият ўчоғи бўлган 
Самарқанд, Бухоро, Урганч 
каби шаҳарларимиз номи 
башариятга кўплаб олиму 
фузалоларни етиштириб 
бергани, тарихий 
обидалари билан ҳам тарих 
зарварақларига битилган.

бунёд этилаётган мактабларда, университет-
ларда ўқиса, ажабмаски, оталари босиб ўтган 
муҳожирлик йўли уларнинг  ҳаётида такрорлан-
майди, бу ўғил-қизлар юрт ривожи учун жавлон 
урадиган, замонавий дунёнинг янги касбларини 
мукаммал биладиган инсонлар бўлиб камолга 
етади, деган орзулар ғужғон эди хаёлимда. 

Шу ўй билан машинада қайтарканман, 
Обиддан хабар келди: “Эртага уйга қайтаман”. 
Уни ўқиб, эҳтимол, дўстим ҳам Янги Тошкент 
қурилиши маъмурияти билан телефон орқали 
гаплашган, шу ерда ишлаб, ватанда томир ёзар, 
деган фикр хаёлимга келади. Кўнглим бирдан 
равшан тортади.

Сардор ТОллИБОЕВ,
“Янги Ўзбекистон” мухбири

Бир муддат сукутдан сўнг у тугалланмаган 
гурунгни давом эттирди:

— Худо бизга бир ўғил берди. Уч йил-
дан ортиқ муддат хорижда ишлади. Унга “Ўз 
 уйинг — ўлан тўшагинг, шу ерда ишлайвер”, 
деб қайта-қайта айтишимга қарамай, одамлар-
нинг гап-сўзига қизиқиб, чет элга кетиб қолди. 
 Топган пулига янги уй кўтарди, уйланди. Яқин-
да ишхонасидан таътил олиб келганди. Роса 
соғинган эканман ўзиям. Боламнинг яна бегона 
юртга кетишини истамадим. Янги Тошкент-
да ишлаш бўйича эълонни кўриб қолгандим. 
Одам одамга ғанимат, бугун бормиз — эртага 
йўқ, дея ишга кириш учун суҳбатга боришга 

“Келажакка қадам” шунчаки дастур эмас, 
балки Ўзбекистон ёшларига ўз салоҳиятини 
тўлиқ намоён этиш, замонавий билим ва 
кўникмаларни эгаллаш, тадбиркорлик ва 
инновацияни ривожлантириш йўлидаги 
стратегик аҳамиятга эга ҳужжатдир.

Хусусан, Германия олий таълим тизи-
мида талабаларнинг 50 фоиз вақти ишлаб 
чиқариш корхоналарида ўтиб, битирувчи, 
асосан, малака оширган корхонасига дои-
мий ишга қабул қилинади. АҚШнинг ҳар 
бир университетида “Career center” фаолият 
юритади. Талабалар таълим олиш давридаёқ 
internship (амалиёт) дастурлари орқали иш 
тажрибасини орттиради. Буюк Британия-
да эса “Employability Skills” дастури бўйи-
ча олий таълим муассасаларида талабалар 
учун махсус “ишга жойлашиш қобилияти” 
(employability) курслари ташкил қилин-
ган. Сингапурда ҳукумат томонидан “Skills 
Future” дастури жорий этилган бўлиб, у 
одамларга бутун ҳаёти давомида ўқиш ва ўр-
ганишни тарғиб қилади. Битирувчилар ва иш 
изловчиларга субсидия орқали қайта ўқиш 
имконини яратади.

Кўриниб турибдики, олий таълим ри-
вожланган мамлакатларда талабалар эрта 
босқичда касбий йўналишни танлайди ва 
корхоналар билан узоқ муддатли ҳамкорлик 
асосида мутахассислар тайёрланади. Шунда 
битирувчиларда нафақат яхши мутахассис 
бўлиш, балки жамоанинг фаол аъзоси си-
фатида жадал ривожланаётган соҳаларга тез 
мослашиш имкони туғилади.

Бизда олий таълим муассасалари бити-
рувчиларининг ишга жойлашиши ва бизнес 
ғояларини амалга оширишида қатор муам-
молар мавжуд. Бунинг сабаблари таълим, 
меҳнат бозори ва тадбиркорлик тизими ўр-
тасида узвий алоқа етарли даражада эмасли-
гида. Таълим дастурлари меҳнат бозори та-
лабларига тўлиқ мос келмайди. Талабаларда 
реал иш муҳитида етарли тажриба, уларни 
ишга жойлаштиришда эса фаол механизмлар 

Буларнинг барчаси негизида китоб ўқиш 
ва шу китобларни уқиш ётади. Ёшларнинг 
мутолаага қизиқишини ошириш орқали ис-
талган соҳада устун келиш мумкин. Чунки 
мутолаа асосий ижтимоий аҳамиятга эга 
маълумотларни, касбий ва кундалик билим-
ларни, ўтмиш ва ҳозирги маданий қадри-
ятларни, тарихий ҳамда долзарб воқеалар 
ҳақидаги ахборотларни, бетакрор ғоя ларни 
ўзлаштиришнинг энг муҳим усулидир. Асо-
сийси, ўқиш она тилимизни сақлаш ва бойи-
тишда энг кучли механизмдир. Миллатнинг 
ақл-заковати даражаси, тараққиёти ва фаро-
вонлиги барқарорлиги, мамлакатнинг рақо-
батбардошлиги ёш авлоднинг жамиятдаги 
ўқиш даражаси ва сифатини бевосита бел-
гилаб беради. Ўқирманлар ўртасида ўқиш 
сифатини оширишнинг асосий вазифала-
ри эса ўқиш маданиятини тарбиялаш, унга 
нисбатан қизиқишни ошириш ҳамда ахборот 
маданиятини ривожлантиришдир.

Жорий йилнинг 21 апрель куни Тошкент 
шаҳридаги Симпозиумлар саройида “Ўзбекис-
тон — китобхонлар юрти” шиори остидаги 
анъанавий V республика “Китобхонлик ҳафта-
лиги”нинг очилиш маросими бўлиб ўтди.

Тадбирда сўзга чиққанлар китоб мутола-
асини кенг оммалаштириш, аҳоли, хусусан, 
ёшлар ўртасида китобхонликни ривожлан-
тириш давлат сиёсати даражасида тарғиб 
қилинаётгани, маҳаллий, шунингдек, хори-
жий адабиётларни сифатли таржима қилиш, 
умуман, таржима мактабини юксалтиришга 
катта эътибор қаратилаётганини алоҳида 
 эътироф этди.

— Аллақачон анъанага айланиб бўлган 
ушбу ажойиб ҳафталик барча ижодкорлар 
ва китобхонларга, соҳа мутахассисларига 
 маъқул келишига шубҳам йўқ, — дейди Пре-
зидент Администрацияси ҳузуридаги Ахбо-
рот ва оммавий коммуникациялар агентлиги 
директори Асаджон Хўжаев. — Биз мазкур 

мавжуд эмас. Битирувчилар учун йўналти-
рувчи хизматлар, маслаҳат ва йўл-йўриқлар 
етарли даражада йўлга қўйилмаган. Ташки-
лотлар “тажрибасиз ходимлар”ни ишга қа-
бул қилишни истамайди, шунингдек, бизнес 
ғояларни ҳаётга татбиқ этишда ёшларда за-
рурий сармоя етишмайди. 

Шу боис, бизнесни бошлаш, бизнес режа 
тузиш, бозор таҳлили каби асосий билим-
ларни шакллантириш, ёшлар ўз ғояларини 
амалга ошириши бўйича маслаҳатчилар — 
инкубация ва акселерация марказлари фао-
лиятини ташкил этиш бугунги кунда долзарб 
масалалардан ҳисобланади.

Юртимизда ёшлар бандлигини таъмин-
лаш, олий таълим тизими битирувчила-
рининг меҳнат бозорига интеграциясини 
кучайтириш масалалари доимий диққат 
марказида бўлиб келмоқда. Президенти-
мизнинг 2025 йил 14 февралдаги “Олий 
таълим ташкилотлари битирувчиларининг 
ишга жойлашишига кўмаклашиш бўйича қў-
шимча чора-тадбирлар тўғрисида”ги қарори 
билан хусусий сектор ва тижорат банклари 
иштирокида кадрлар тайёрлаш жараёнини 
такомиллаштириш ва битирувчиларни ишга 
жойлаштиришга кўмаклашиш мақсадида 
“Келажакка қадам” дастури қабул қилинди. 

Ушбу қарор ижроси юзасидан жорий 
йилнинг 20 март куни “Ўзмиллийбанк” АЖ-
нинг “Келажакка қадам” маркази ва Тош-
кент давлат аграр университети ўртасида 
ҳамкорлик келишуви имзоланди. Бу билан 

 университетнинг ўз бизнес ғояларини амал-
га ошириш истагидаги битирувчи босқич та-
лабалари учун банк томонидан бизнес ғояни 
тайёр лойиҳагача олиб бориш жараёнида тў-
лиқ ҳамроҳлик қилиш имконияти яратилди.

Ёшлар тадбиркорлигини ривожланти-
риш, инновацион ғояларни амалиётга татбиқ 
этиш ва илм-фан билан иқтисодиёт интегра-
циясини кучайтириш мақсадида Тошкент 
давлат аграр университетида “Келажакка 
қадам” маркази ташкил этилди. 

Мазкур марказ орқали битирувчи талаба-
лар бизнес ғояларини шакллантириш, пух-
та лойиҳалаш ва қулай молиявий шартлар 
асосида амалга ошириш имкониятига эга 
бўлмоқда. Бу йўлда уларга “Ўзмиллийбанк” 
АЖ томонидан тўлиқ маслаҳат ва молиявий 
кўмак кўрсатилади. Марказда тадбиркорлик, 
молия, агротехнология, рақамли иқтисодиёт 
ва бошқа йўналишларда семинар, тренинг ва 
маҳорат дарслари ўтказилиши режалашти-
рилган.

Шу билан бирга, ушбу марказда универси-
тетнинг битирувчи ва қуйи босқич талабала-
ри ўртасида соҳалар бўйича очиқ танловлар 

ўтказиш ҳамда ғолибларни иш билан таъмин-
лашга кўмаклашиш, бунда салоҳиятли иш 
берувчи ташкилотлар, йирик корхоналарнинг 
олий маълумотли мутахассисларга эҳтиёжи-
ни аниқлаш ва мутахассисларга қў йиладиган 
талабларни шакллантириш  амалиёти ташкил 
этилади. Танлов ғолибларини иш берувчи 
ташкилотлар буюртмасига кўра индивидуал 
касбий таълим дастурлари  асосида касбга 

тайёрлаш тадбирлари молия лаштирилади.  
Индивидуал касбий таълим дастурларида 
ишлаб чиқариш объектларида амалиёт ўташ 
ва чет элдаги олий таълим ташкилотларида 
қисқа муддатли ўқув курс ларида қатнашиш 
имконияти яратилади.

Университетимизда лаборатория машғу-
лотлари, тажриба хўжалиги ҳамда ишлаб 
чиқариш объектларида талабаларнинг 
 амалий кўникмаларни ривожлантириш им-
конияти мавжуд. Хусусан, жорий йилда 

университетда Жанубий Кореянинг Андонг 
миллий университети билан ҳамкорликда 
асал сифатини таҳлил қилиш ва асаларилар 
учун тўйимли озуқа тайёрлаш лаборатория-
лари, Данкук университети билан ҳамкор-
ликда замонавий сабзавотчилик иссиқхона 
хўжалиги очилди. Грузия техника универси-
тети  билан ҳамкорликда эса узумчилик ва 
виночилик бўйича токзор барпо этилмоқда. 

“Барқарор ривожланиш мақсадларига 
эришишда олий таълим соҳасидаги имко-
ниятлар ва ташаббуслар” мавзусидаги 
Ўзбекистон — Малайзия таълим форуми 
дои расидаги келишувга мувофиқ, Ма-
лайзия университети билан ҳамкорлик-
да шоли нав лари экилмоқда. Хитойнинг 
 Шимоли-ғарбий қишлоқ ва ўрмон хўжа-
лиги университети билан ҳамкорликда эса 
интенсив олма боғи яратилди. Универси-
тет илмий тажриба хўжалигида замонавий 
технологиялар асосида янги лаборатория-
лар ташкил этилмоқда. 

Жорий йил 15 апрель куни университе-
тимиз битирувчиларининг ишга жойлаши-
шини самарали ташкил этиш, жумладан, 
қишлоқ хўжалиги соҳасида мавжуд бўш иш 
ўринларини аниқлаш, иқтидорли ёшларни 
касбий ва илмий тадқиқот ишларига кенг-
роқ жалб қилиш, уларнинг интеллектуал 
салоҳия тини рўёбга чиқариш мақсадида 
Олий таълим, фан ва инновациялар вазирли-
ги ҳамда Қишлоқ хўжалиги вазирлиги билан 
ҳамкорликда бакалавриат ва магистратура 
битирувчилари учун “Карьера куни” меҳнат 
ярмаркаси ўтказилди. 

Меҳнат ярмаркасида асосий кадрлар ис-
теъмолчилари — республика ижро этувчи 
ҳокимият органлари, еттита вазирлик ва 
уларнинг тизим ташкилотлари, агрокластер-
лар, Германия, Хитой ва Жанубий Корея 
ташкилотлари вакиллари ҳамда битирувчи 
курс талабалари иштирок этди.

Кадрлар тайёрлаш сифати ва талаба-
лар бандлигини ошириш, уларни  амалиёт 
ва иш билан таъминлаш жараёнлари-
ни янги босқичга олиб чиқиш мақсадида 
 “Карьера куни” доирасида университет ва 
қатор етакчи ташкилотлар билан  ҳамкорлик 

 меморандумлари имзоланди. Мазкур ке-
лишувлар асосида битирувчилар малака-
сини амалиётда синовдан ўтказиш, илмий 
тадқиқот ишларига жалб этиш, юқори мала-
кали кадрлар тайёрлашда тажриба алмашиш 
механизмлари шакллантирилади.

Тадбир давомида иқтидорли талабалар-
ни рағбатлантириш учун “Ўзбекипаксано-
ат” уюшмаси, “IFODA AgroKimyo Himoya” 
ҚК, Ўсимликлар карантини ва ҳимояси ил-
мий-тадқиқот институти билан ҳамкорликда 
ташкил этилган стипендиялар тақдимотлари 
бўлиб ўтди.

Жорий ўқув йилида Тошкент давлат 
аграр университетини 2614 талаба тамом-
лаши кутилаётган бўлиб, шулардан 903 
нафари “Карьера куни” меҳнат ярмаркаси 
доирасида тузилган шартномалар асосида 
иш билан таъминланди. Битирувчи босқич 
талабаларининг янги ғояларини қўллаб қув-
ватлаш мақсадида бугунги кунга қадар тала-
баларимиз томонидан шакллантирилган 3 
миллиард 221 миллион сўмлик 78 та бизнес 
ғоя “Келажакка қадам“ маркази ходимлари 
билан биргаликда лойиҳага айлантирилиб, 
уларнинг 10 тасини молиялаштириш ишла-
ри бошланди.

“Келажакка қадам” шунчаки дастур эмас, 
балки Ўзбекистон ёшларига ўз салоҳиятини 
тўлиқ намоён этиш, замонавий билим ва кў-
никмаларни эгаллаш, тадбиркорлик ва инно-
вацияни ривожлантириш йўлидаги страте-
гик аҳамиятга эга ҳужжатдир.

Ушбу ташаббус ёшларни рақобатбардош 
кадрлар этиб тарбиялашга, ижтимоий-иқти-
содий ҳаётдаги иштирокини оширишга, 
технологик ва илмий салоҳиятини қўл-
лаб-қувватлаш ҳамда ҳар бир ёшга тенг им-
кониятлар яратишга хизмат қилади. Дастур 
орқали ёшлар ўз келажагини фаол равишда 
қуриш имконига эга бўлади. Бу эса нафақат 
уларнинг шахсий муваффақияти, балки мам-
лакат тараққиёти ва барқарор ривожланиши-
нинг ҳам муҳим кафолатидир.

китоб байрами орқали ёшларнинг маъна-
вий-маърифий савиясини юксалтиришда 
китобнинг роли ва аҳамиятини кучайтириш, 
ўзбек адабиёти намуналарини хорижий тил-
ларга ҳамда жаҳон адабиётининг энг сара 
намуналарини ўзбек тилига таржима қилиш 
бўйича эришилган ютуқларни оммалашти-
ришни мақсад қилганмиз. Бундай  тадбирлар 

ноширлар ва ижодкорларнинг заҳматли 
меҳнатини китобхонларга тақдим этишга, 
янгиликларидан бохабар қилишга, ижодкор-
лар ва китобхонлар ўртасида ўзига хос кўп-
рик бўлишга замин яратади. 

Китобхонликка “муккасидан кетиш” 
одати вақтинчалик қизиқиш ҳолатининг 
бот-бот, бир неча бор такрорланиши ҳамда 

 ривожланиши натижасида шаклланади. 
Шахс нинг асосий маънавий интилишлари 
мутолаага қизиқувчанликни келтириб чиқа-
ради. Китоб га қизиқувчанлик ҳолатида унга 
баҳо бериш муносабати шаклланади. Демак, 
бундан муҳим хулоса келиб чиқади: янги 
китобхон қизиқишини шакллантириш учун 
уни мутолаадан ҳузурланиш вазиятига олиб 
кириш керак. Бугунги тарғиботларнинг туб 
маъноси ҳам шу — китобларни саралаш йўли 
билан шундай вазиятни қайта-қайта так-
рорлаб, қизиқишнинг мустаҳкамланишига ва 
барқарор ҳолатга келишига ёрдам бериш.

— Президентимиз шу кунгача юртимизда 
китобхонлик муҳитини яхшилаш,  китоб ўқиш 
ва унинг тарғиботини замонавий технология-
лардан фойдаланган ҳолда янги босқичга олиб 
чиқиш борасида жуда кўп топшириқлар берди, 
қарорлар чиқарилди. Яъни жараён сизу биз 
ўйлагандан кўра анча олдин бош ланган, узоқ 
вақт пишитилган. Самарасини, мана, кўришни 
бошлаяпмиз, — дейди Ёшлар ишлари агент-
лиги директорининг биринчи ўринбосари 
Дилнозахон Каттахонова. —  Биргина ёшларга 
китоб мутолааси учун қулайлик яратадиган 
“Мутолаа” мобил иловасини олайлик. Ҳозирги 
кунда мобил иловани умумий юклаб олишлар 
сони 1,5 миллиондан, ўқилаётган китоблар 
сони эса 5 миллиондан ошди. Замонавий ки-
тобхонликни ривожлантириш ва ёшларга турли 
шароит ларда китоб мутолааси учун имконият 

— Бола мансуб жамиятнинг ўзи китоб 
ўқишга мойил бўлиши муҳим. Қўлига бирор 
марта китоб олмаган, улардан фақат хонтахта 
тагига тахлаш учун фойдаланган одамнинг бо-
лага китоб ўқи, деб буйруқ беришга ҳеч қандай 
ҳаққи ҳам, асоси ҳам йўқ. Боиси, бир файласуф 
айтганидек, уларни бизнинг гап-сўзларимиз 
эмас, хатти-ҳаракатларимиз тарбия лайди, — 
дейди жамоат фаоли, журналист Шаҳобиддин 
Луқмон. — Китоб ўқиладиган хонадонларда 
мутолаага меҳр қўйган болалар камолга етади. 
Албатта, бу мутлақ ҳақиқат эмас. Китоби йўқ 
уйларда ҳам китобхонлар бор. Аммо бу ҳолат 
ҳамма жойда, ҳар доим ҳам содир бўлавер-
майди. Аксарият оилаларда вазият тахминан 
бундай бўлади: она кун бўйи уй-рўзғор ишла-
ри билан банд, ортган вақтини қўшни аёллар, 
дугоналар, танишлар билан ҳасратлашишга 
сарфлайди. Телевизор, сериал кўриш, тўй-маъ-
ракаларда қатнашиш ва бош қаларга ажратил-
ган вақт китоб ўқишга сира етмайди. Ота эса 
ишдан кечқурун келиб, овқатланадию бир оз 
телевизор кўргандек бўлиб, сўнгра ухлашга 
кириб кетади. Ўқилган китобларни муҳока-
ма қилиш, қандай китобларни ўқиш бўйича 
маслаҳатлар бериш, афсуски, бугунги оила-
ларда жуда кам учрайдиган ҳолат. Мана шу 
реал вазиятни англаш,  тарбияси, эътиборидаги 
камчиликларни бартараф этиш учун ҳам, ай-
ниқса, ёш оилалар мана шундай китобхонлик 
тадбирларида, китоб тақдимотларида қатна-
шиши шарт. 

“Китобхонлик ҳафталиги” роппа-роса 
етти кун ўзини тафтиш қилишга, мутолаа-
нинг асл қийматини тушунишга, фарзанди-
нинг китобга эътиборини тарозига солиб, 
ўлчаб кўришга етади. Бу ҳам одатий ҳафта-
лардек ўтиб кетади, бироқ у қолдирган таас-
сурот галдаги мақсадлар, ниятлар учун янги 
илҳом манбаи бўлиб қолади.

“Китобхонлик ҳафталиги” Қорақал-
по ғис тон Республикаси, вилоятлар ҳамда 
Тошкент шаҳрида параллел равишда бўлиб 
ўтмоқда. Ҳафталик доирасида сўнгги йил-
ларда нашр этилган янги китоблар тақди-
мотлари, ёш ва истеъдодли ёзувчи, шоир-
лар билан учрашувлар, соҳадаги долзарб 
муаммоларни бартараф қилишга қаратил-
ган йиғинлар бўлиб ўтади. 25-26 апрель 
кунлари эса Паркент ижод уйида болалар 
ва ўсмирлар адабиётини ривожлантиришга 
бағишланган “Ноширлар ва болалар ижод-
корларининг ҳамкорлиги” мавзусида семи-
нарлар ташкил қилинади.

Шунингдек, 25-27 апрель кунлари Тош-
кент шаҳридаги “Dream Park” истироҳат 
боғида ҳамда Қорақалпоғистон Республика-
си ва вилоятлар марказларидаги маданият ва 
истироҳат боғларида “Ноширдан  китобхонга” 
тамойили асосида китоб савдо ярмаркалари 
ташкил этиш режалаштирилган.

Азизбек юСУПОВ,
“Янги Ўзбекистон” мухбири

Олий таълим муассасалари 
битирувчиларининг 
ишга жойлашишига 

кўмаклашиш жараёни 
кўплаб ривожланган 

мамлакатларда яхши йўлга 
қўйилган. Бунда таълим 

тизими, меҳнат бозори ва 
иш берувчилар ўртасида 
узвий ҳамкорлик муҳим 

роль ўйнайди. 

тилимиз, тарихимиз ва адабиётимизни 
бирлаштирувчи самарали етти кун

ёшлар учун улкан имкониЯтлар дастури

яратиш  мақсадида китобларни рақамлаштириш 
йўналишида шу кунга қадар аудиоформатда  
1667 та, электрон форматда 1950 та китоб 
 “Мутолаа” мобил иловасига жойланди.

Болалар адабиёти “Мутолаа” лойиҳаси-
нинг муҳим йўналиши ҳисобланади.  Лойи ҳа 
қошида ёш ижодкорлар мактаби ташкил 
этилиб, улар томонидан “Илдиз” тўплами 
ишлаб чиқилди. Тўпламдан улуғ аждодлари-
мизнинг болалик сиймолари акс этган 10 та 
расмли китоб жой олган бўлиб, жамоа 2025 
йилда яна шунча тўплам яратишни ўз олдига 
мақсад қилиб олган. 

Лойиҳа доирасида 740 дан ортиқ асар 
илк бор, сифатли форматда овозлаштирилди. 
Бундай кўрсаткич ва натижадорлик ҳозир-
гача аудиокитоблар соҳасида кузатилмаган.  
Аудиокитоблар 30 дан зиёд профессионал 
дубляж актёри, халқ артистлари томонидан 
энг замонавий студияларда яратилди. 

“Китобхонлик ҳафталиги” ҳам мана 
шундай ўнлаб, юзлаб лойиҳалардан бири. 
Бундай манфаатли йиғинларнинг барчасида 
фаол қатнашган инсон ҳар тарафлама савод-
хонликка эришган, ўз ҳуқуқ ва қадриятлари-
ни билган фуқарога айланишига шубҳа йўқ.

“китобхонлик µафталиги”–

Камолот пиллапояси

“КЕЛАЖАККА ҚАДАМ” –

Ҳар бир уйғоқ жамият ўзига зарур шахсни, инсонни 
тарбиялайди. Унга ўз тараққиёти даражаси ва 

тенденцияларидан келиб чиқиб ахлоқий, касбий, 
ҳуқуқий, маданий ва бошқа қатор талаблар қўяди. 

Жамият тараққиётининг пировард мақсади ҳам 
инсон, унинг фаровон, эркин ва хавфсиз турмуш 

кечириши эканини ҳисобга олсак, келажак одамини 
тарбиялашда биз, аввало, тилимизни, тарихимизни, 

адабиётимиз ва санъатимизни етарлича 
ўргатишнинг самарадор йўлларини топишимиз 
лозим. Учинчи Ренессанс халқаро ҳамжамиятга 
илм-фан, технологиялар, ахборот, маданият ва 

иқтисодиёт соҳаларида янада чуқурроқ интеграция 
қилиши лозимлигини уқтирмоқда.

Муножат МЎМИНОВА,
“Янги Ўзбекистон” мухбири 

Тонг саҳардан белини маҳкам боғлаб ишга 
отланадиган меҳнаткаш эл яна бир тонгни ку-
тиб олиш учун куч йиғиши, ором олишини 
ҳамма табиий қабул қилди. Зеро, бу ерликлар 
қуёш нур сочмай туриб, кўчасидаги райҳону 
жамбил, ҳовлисидаги экинларни суғоради. Ке-
линлари тонг ёришмай кўча супуриб бўлади. 
Саксонга кирган оқсоқоли ҳам бекор ўтирол-
майди. Ёшу қари кафтдеккина томорқасида 
куймаланади, рўзғорини бутлайди. Бир парча 
ери бўш қолса, кўнглининг бир жойи кемтик 
бўладиган, қўли қадоқ эл бу!

Шунинг учун бу юртнинг сув чиқмас тақир 
ерларида ҳам гул унади. Президентимиз “Қани 
энди, имкони бўлса-ю, бу сўлим диёрга тез-
тез келиб, сиз, азизлар билан чин дилдан ми-
риқиб суҳбатлашсам. Чунки сир эмас, мен 
доимо сизлар каби мард ва танти, қалби —  
Аллоҳда, қўли — ишда бўлган инсонлар 
билан учрашиб, мулоқот қилиб, ўзим учун 
беқиёс маънавий куч оламан, руҳланаман. 
Ишонч билан айтиш мумкинки, Андижон 
заминида Янги Ўзбекистон ғояси, Янги Ўз-
бекистон нафаси ҳар бир маҳалла, ҳар бир 
хонадонга кириб бормоқда, халқимизни ба-
ланд-баланд марраларга ундамоқда”, дега-
нида мутлақо ҳақ гапни айтганди.

Дарҳақиқат, водий гавҳари — Андижонда 
тонг ёришмай ҳаёт қайнай бошлади. Новвой-
лар ёпган иссиқ нон бўйи таралди. Ҳар бири 
тирикчилик кўйида шошиб юрган одамларнинг 
ғала-ғовуридан уйқумизни тарқатиб юборгани-
да, соат мили эндигина бешни кўрсатаётганди. 
Одамлардаги ғайрат, шижоат руҳимизга кўчди-
ми, борар манзилимиз — Президентимиз янги 
ном берган Бобур шаҳрини, янги Андижонни 
тезроқ кўришга ошиқдик.

* * *
Икки чети гулга тўлган кўчалар бўйлаб 

Андижон туманидаги адирликлар бағрига ки-
риб бордик. Ҳар ер-ҳар ерда қийғос очилган 
қизғалдоқлар сайилга чорлайди, аммо вақт 
тиғизлигидан манзил сари йўлни давом эттира-
миз. Бобур шаҳрига кираверишда байроғимиз-
нинг адир узра чизилган улкан тасвири кўнгил-
ни ғурур ҳиссига тўлдиради. Бундан 4-5 йил 
аввал вилоятнинг Хўжаобод туманига қарашли 
“Хидирша” массивида, адирликда қурилган 
кўп қаватли уйларни кўриб ҳайратлангандик. 
Шундай жойда ҳам яшаб бўларканми, сув 
етиб борадими, деган саволларга жавоб изла-
ганмиз. Ландшафт имкониятидан фойдаланиб, 
каскад усулида жойлашган уйларни ўз кўзимиз 
билан кўргач, тепаликда ҳам тўкис шароит 
яратиш мумкинлигига гувоҳ бўлган эдик. Шу-
нинг учун янги массивдаги уйларда ундан ҳам 
яхши шароит мавжудлигига ишончимиз ко-
мил эди. Уйларнинг 63 тасида аста-секин янги 
ҳаёт бош ланаётганини кўриб ҳавасимиз келди. 
Бу уйларга 1770 та хонадон жойлашади. Сув, 
электр, умуман, инсон рисоладагидек яшаши 
учун керакли барча ресурс мавжуд.

Президентимиз ташаббуси билан мамла-
катда илк бор адирликда кўп қаватли уйлар 
қуришни синовдан ўтказган андижонликлар 
бугун бу борада хитойлик, туркиялик ҳамкор-
лардан кам ишламаяпти. Янги тажрибага ки-
ришилгач, ишсиз ёшлар юртни обод қилиш, 
тарихий бунёдкорлик ишларида иштирок 
этишдек шарафли юмушга жалб этилди. Шу 
тариқа ёшлар юрт бунёдкори бўлиб, иш билан 
бандлиги таъминланди. Бобур шаҳрида жорий 
йил яна мингдан зиёд хонадон учун 40 та янги 
уй қуриб битказилади. Режадаги уйлар сони 
2 мингтага етказилиши керак. Мазкур турар 
жойга муҳтож қанча-қанча оилаларнинг орзу-
сини рўёбга чиқаради. Энди бу тажриба янада 
оммалашади. Президентимиз Андижон вилоя-
тини комплекс ривожлантириш бўйича устувор 
вазифалар юзасидан ўтказилган йиғилишда 
мутасаддиларга мамлакатдаги барча қир-адир-
дан самарали фойдаланиш бўйича таклифлар 
ишлаб чиқишни топширди. Шубҳасиз, бунда 
Андижон тажрибаси ўзига хос намуна бўлади. 
Вилоятнинг ўзида уй-жой қуриш билан боғлиқ 
ишлар кўлами тобора кенгаяди.

(Эссе)

Ярим кеча. Иссиқ вагондан 
тушганимизда Андижон темир 

йўл вокзалида салқин ҳаво 
танга урилди. Чароғон кўчалар 

сокин. Андижон аҳли ширин 
уйқуда. Ҳамкасблар билан 

вилоят марказидаги бирон 
емакхонада тамадди қилиб 

олишни режалаштиргандик. 
Бироқ тамаддихоналарнинг 

барчаси ёпиқ. Бундан ҳеч 
ким хафа бўлмади. Одамлари 

тонг ёришмай уйғонадиган 
шаҳарнинг тунлари шундай 

сокин бўлиши керак-да, деди 
кимдир.

Давлатимиз раҳбари Андижонда уй-жой 
ва бандлик масаласи бирламчи эканини кўп 
таъкидлайди. Шу маънода, ҳудудда мазкур 
масалага жиддий ёндашиляпти. Жумладан, жо-
рий йилда ҳам йирик инвестиция лойиҳалари 
амалга оширилади. Бу билан, аввало, аҳолига 
қулай шарт-шароит яратиш, уй-жойга талабни 
қаноат лантириш мақсад қилинган.

Андижон шаҳридаги “Андижон ёғ-мой” 
корхонаси 1950-йилларда қурилган. Ҳозир фао-
лият юритмаётган корхонанинг 12 гектар май-
донида қиймати 80 миллион долларлик арзон 
ва замонавий кўп қаватли турар жой  массиви 
ҳамда савдо-кўнгилочар масканлар қурилиши 
режалаштирилмоқда. Бундай лойиҳалардан 
кўзланган мақсад ишлаб чиқариш корхонала-
рини шаҳар четига олиб чиқиш ҳамда хорижий 
инвесторларни фаол жалб қилишдир.

Бўш турган ерларда 3000 дан зиёд хона-
донли 48 та кўп қаватли уй-жой, савдо мажму-
аси, кўнгилочар масканлар бунёд этилиши 
мамлакатимизда инсон қадри бирламчи ўрин-
га чиқаётганига ишора. Зеро, бунинг ортидан 
7500 оила уй-жой билан таъминланиб, 1000 та  
доимий иш ўрни очилади. Бобур  шаҳридаги 

 замонавий уйларда яшаётганлар сингари бу уй-
ларда ҳам ёш оилалар эмин-эркин истиқомат қи-
лади. Зеро, Бобур шаҳрида аксарияти кўп йиллар 
битта ҳовлида тиқилиб қолган оилалар бахтиёр 
яшаяпти. Уларнинг нафақат ўз уйи, янги мактаби, 
болалар боғчаси, 250 кишига хизмат кўрсатади-
ган поликлиникаси бор. Шу ерда ишлаши учун 
енгил саноат корхонаси ҳам мавжуд. Қолаверса, 
Бобур номи билан аталадиган ихтисослашган 
боғча, мактаб, университет, музей, кутубхона ва 
IT парк кабиларнинг барпо этилгани инсонни 
қадр лашнинг энг гўзал кўриниши эмасми!

Буни биз суҳбатда бўлган кўплаб оддий ва 
танти одамлар шукрона билдириб, энди Анди-
жонда ҳам “Янги Ўзбекистон” боғи борлиги 
ҳақида тўлқинланиб гапиряпти. Олтинкўллик-
лар, булоқбошилигу избосканликлар “Прези-
дентимиз бизнинг туманга келди. Қилаётган 
ишларимиздан хурсанд бўлиб кетди”, дея ғу-
рурланиб гапиради. Қўрғонтепа ва Хўжаобод 
аҳли тез орада чегара ҳудудлар ҳам обод бўлиб, 
саноат зонасига айланишини айтиб мақтанади.

 байрамига хизмат қилди. Шу йўсинда маъри-
фий  ислоҳотларимизнинг янги даври бошлан-
ди.

— Ёшлигимизда раҳбарлар ўтишини бил-
сак, кўчага чиқиб олардик. Узоқдан улар 
ўтирган машинани кўриб қолсак ҳам ҳаяжон-
ланардик, — дейди 73 ёшли Абдуманноб ота 
Баҳромов. — Энди фарзандимни қутлагани 
раҳбарларнинг ўзи уйимизга келиб турибди.

Отахон шу гапларни айтаётиб қувончдан 
кўзи намланади. Унинг ҳаяжонга тўла овози-
дан бизнинг ҳам ичимизда бир титроқ уйғонди. 
Отахон гапида давом этади:

— Йўлим тушиб қарасам, Андижонимизда-
ги адирда иморатлар қурилибди. Ўша ерга Пре-
зидентимиз келиб, бу ерни Бобур шаҳри деб 
атасак нима дейсизлар, деганида кўзимга ёш 
келди. Жуда кўп чиройли таклифлар айтилди. 
Илоҳим, биз ҳам кўрайлик ўша кунларни. Ҳа, 
беш йилдан кейин кўринг бу шаҳарни. Ҳадемай 
вақт ўтади. Ўшанда бундан ҳам обод, файзли 
манзилга айланганини кўрасиз. Кимлардир бу 
бўлмаган гап, дейиши мумкин. Бундай одамлар 
ҳар қачон, ҳар замонда учрайди. Аммо улар 
бир сиқимгина. Бу кунларга шукрона айтиш 
кераклигини биладиганлар кўп. Ахир бу тинч-
лик, фаровонлик ўз-ўзидан бўлаётгани йўқ! 
Шунинг учун раҳбарлар нима бўлганда ҳам 
кўпчиликка ёқяпмиз-ку деб ишлаши керак. 

Абдуманноб ота фарзандларининг барчаси 
ўқимишли ва ўз иши билан банд эканидан хур-
санд. Набираларидан бири давлатимиз кўмаги 
туфайли АҚШда ўқиётгани ҳақида тўлқинла-
ниб гапирди.

Ҳақиқатан, бугун илм олиш, янгиликлар 
яратиш учун аввалгидек пойтахтда яшаш шарт 
эмас. Олис қишлоқ ва овулларда ҳам кучли 
иқтидорлар кашф этиляпти. Улар давлатимиз 
раҳбари билан учрашиб, орзулари, мақсадлари 
ҳақида сўзлаб беряпти. Андижондаги тадбир-
ларда ҳам шундай ёшларнинг кўпи иштирок 
этди. Биз билан суҳбатда улар ёшларга қара-
тилаётган эътибордан куч олаётганини айт-
ди. Айниқса, тиббиёт йўналишида ўқиётган 
йигит-қизларнинг қувончи чексиз. Андижон 
давлат тиббиёт институтига университет мақо-
ми берилгани уларга яна кўплаб имкониятлар 
эшигини очиши аниқ. Тиббиётда Андижон 
брендини яратиш бўйича барча шароит етарли 
экани ёшларни янги-янги марраларга ундайди. 
Умуман, вилоятда амалга оширилиши белги-
ланган барча вазифа ёш авлоднинг тўкис ша-
роитда яшаб, таълим олишига хизмат қилади. 
Масалан, янги маршрутлар ва вилоят шарои-
тига мос автобус қатнови йўлга қўйилиши ҳам 
ёшлар учун манфаатли бўлади. Чиндан ҳам 
вилоят марказига кўплаб ҳудуддан ишчилар 
қатори талабалар ҳам енгил машинада келади. 
Тирбандлик катта. Бу уларнинг вақти ва кай-
фиятига салбий таъсир қилади. Жамоат транс-
порти қатновининг тизимли йўлга қўйилиши 
шундай ҳолатларга барҳам беради.

Янги иш ўринлари очиш, имтиёзли кре-
дитлар ажратишни кенгайтириш каби хайрли 
ишлар ҳам ёшларнинг ҳаётда ўрнини топиб, 
ўзига муносиб шароит яратишига хизмат қила-
ди. Шунингдек, ёш оилаларнинг ипотека кре-
дити асосида янги массивлардан хонадон сотиб 
олишини ҳам таъминлайди. Зеро, қад кўтара-
ётган янги уйларнинг эгалари асосан, ёшлар 
бўлиши табиий. Ҳар бир фарзандини уй-жой-
ли қилиб, замонга мос шароитда яшашини  
кўриш — барча ота-онанинг орзуси. Шундай 
оилалар учун қурилаётган уйларнинг болалар 
майдончаси, спорт мажмуалари билан топ-
ширилиши эса келажагимиз ворисларининг 
соғлом камолга етишига хизмат қилади. 

Бобур шаҳридаги замонавий спорт ком-
плекси ҳам аҳоли саломатлиги йўлидаги 
саъй- ҳаракатлардан далолат. Куни кеча бу 
ерда илк бор ўтказилган “Eco-Save Aral — 
2025” халқаро хайрия ва экологик оммавий 
югуриш марафони келажакда ташкил эти-
ладиган нуфузли спорт тадбирларига дебо-
ча бўлди. Яқин йилларда Бобур шаҳрининг 
“Янги Ўзбекистон” боғига келадиган меҳ-
монлар Бобур бобомиз ва авлодлари бунёд 
қилган тарихий обидаларнинг макетларидан 
иборат тематик паркни ҳам кўришга муваф-
фақ бўлади. Насиб қилса, боғда ҳар йили ўт-
казиладиган рассомлар фестивалида минглаб 
гўзал асарлар намойиш этилади. Мўйқалам 
соҳибларию бошқа меҳмонлар шундай аждо-
димиз борлигидан фахрланиб, унинг янги 
боғдаги улуғвор рамзига ҳурмат ила боқади. 
Сайёҳлар Андижон ҳавосидан нафас олиш 
насиб этганидан ғурурланади. Зеро, шоҳ ва 
шоир Мирзо Бобур орзу қилган, унга армон 
бўлган Боғишамол шу бўлади, десак хато 
бўлмас! 

Бобуршунос олим, Бобур номидаги 
 Халқаро илмий экспедиция раҳбари Зокиржон 
Машрабов билан суҳбат чоғида бунга яна 
бир бор амин бўлдик. Олимнинг айтишича, 
 Заҳириддин Муҳаммад Бобур Андижондан 
чиқиб кетаётиб, ҳозирги Боғишамол тарафга 
юзланганида, бу қадрдон макон юрагини ўр-
таб, “Менга яна  Андижон насиб этса, шу ерда 
қаср қурайин”, деб ният қилган экан. Таас-
суфки, Андижон унга қайта насиб этмади. 
Бобур орзу қилган ўша қаср — Бобур шаҳри 
бугун Янги Ўзбекистонда бунёд этиляпти. 
Улуғвор шаҳарни чинакам маърифат ва мада-
ният марказига айлантириш йўлидаги ишлар 
бошлаб юборилди. Аждодимиз қадами етган 
юртларга бориб, у қурган биноларни ўрганиш-
га ҳозирлик кўриляпти. Унинг асл қиёфасини 
яратиш йўлидаги изланишларга ҳам жиддий 
киришилди. Давлатимиз раҳбари айтганидек, 
Заҳириддин Муҳаммад Бобур дунёнинг 
қае рида, қайси ўлкасида бўлмасин, бир умр 
Ватан соғинчи билан яшаган. Бугун буюк 
аждодимизнинг армонлари ушалди, ул зот 
ўз юртига руҳан қайтиб келди.

Президент ташрифидан с´нг

АНДА НОМИМ БОҚИЙ ЭТГАН 
андижоним бор!

 тажрибали дизайнерларнинг тавсиясига 
асосланилгани шундоққина сезилади. Эъти-
борлиси, боғдаги гиёҳлар асосан, ёмғир 
суви билан тўйинади. Суғориш тизими ҳам 
замонга мос — томчилатиб сув берилади. 
Исроиллик, хитойлик ҳамкорлари билан 
оға-инидек бўлиб кетган андижонлик йигит-
лар томчилатиб суғориш технологиясининг 
ҳадисини олган. Энди бундай ишларни ўз-
лари мустақил бажармоқда. Ишнинг чин 
кўнгилдан, тўғри бажарилиши ортидан эса 
ҳосилдорлик ортяпти. Андижоннинг янги 
боғидаги гулу гиёҳ, дарахтлар шу ҳолида 
туп роққа маҳкам ўрнашса, яшнаб яшаса, 
яқин йилларда жуда гўзал манзара ҳосил бў-
лишини кўз олдимизга келтирдик. 

Етмиш ёшни қаршилаётган Зарифахон ая 
Бобожонова бу ерда жуда катта иш бўлгани, 
қилинган меҳнатлар айтишгагина осон экани-
ни таъкидлаб сўз бошлади.

— Бир парча томорқамизни обод қилиш 
учун қанча тер тўкамиз. Гектар-гектар сариқ 
тупроққа шунча ниҳолни ўтқазиб, ҳаёт бахш 
этиб қўйишни айтинг. Шу ерда меҳнат қил-
ганларга минг марта раҳмат, — дейди онахон.  
— Янги уйларга янги боғ жуда ярашибди. Биз-
нинг Хўжаободда ҳам адирга шунақа чиройли 
уйлар қурилди, қизим. Президентимизга раҳмат.

Ҳа, яхшидан боғ қолади, дейди халқимиз. 
Эртамиз эгалари, Бобур издошларига мерос 
бўлажак бу маскан ички ва ташқи туризмга 
ҳам муносиб хизмат қилади. Зеро, шу кунларда 
вилоятнинг турли ҳудудидан бу ерга келаётган 
юртдошларимиз узоқ-яқиндаги қариндошла-
рини ҳам янги шаҳарга, шу баҳона қизғалдоқ 
сайлига чорламоқда. “Энди Андижон ўз меҳ-
монларини Ўзбекистоннинг Швейцариясига 
қиёсланадиган Хонободгагина эмас, Бобур 
шаҳрига ҳам фахру ғурур билан бошлаб кела-
ди”, дейди янги шаҳарликлар.

Дарвоқе, энди хонободлик аҳолининг сай-
ёҳликдан даромад топиш имкони янада кенгая-
ди. Шаҳардаги Кампировот маҳалласидаги  
92 гектар ҳудудда туризм маркази ташкил қи-
линади. Бу ҳам айни муддао. Зеро, Хонобод 
ўзига хос табиати билан ҳам сайёҳлик риво-
жига салмоқли ҳисса қўшиб келаётган ҳудуд-
лардан. Президентимиз туризм марказлари 
Булоқбошидаги Ширмонбулоқ, Хўжаободдаги 
Тошота маҳаллаларида ҳам ташкил қилинса, 
қўшимча 1 миллион сайёҳни жалб қилиш учун 
барча имконият борлигини айтиб ўтди.

Кейинги йилларда ушбу ҳудудларда сези-
ларли даражада иқтисодий ўсиш кузатилди. 
Корхоналар кўпайиши ҳисобига аҳолининг 
бандлигини таъминлаш ҳажми ошди. Умуман, 
вилоятда инвесторлар билан кенг кўламдаги 
ҳамкорлик ҳамда импорт ўрнини босадиган 
маҳсулотлар ишлаб чиқаришга алоҳида эъти-
бор қаратилмоқда. Натижада ўтган бир йилда 
вилоятда импортбоп маҳсулотлар ишлаб чиқа-
риш қиймати 3,7 триллион сўмдан 7,5 трил лион  

сўмга, яъни 2 баробар ўсишига эришилди. Бу-
ларнинг барчаси оддий одамлар ҳаётида акс 
этгани учун ҳам улар бу ҳақда яхши билади. 
Фарзандлари ишли бўлиб, хонадонига барака 
кираётганидан далолат бу. Андижондаги йиғи-
лишда янги Ўзбекистон шукуҳи ҳар бир ту-
ман, ҳар бир маҳаллага кириб бораётгани қайд 
этилди. Ўтган йили вилоятда 4000 дан зиёд 
янги тадбиркор иш бошлаган, 450 минг киши 
ишли бўлгани айтилди. Аслида, мақсад ҳам  
шу — ислоҳотлар одамларнинг кундалик ҳаё-
тида акс этиши керак. Шундагина улар ҳаётдан 
рози бўлиб яшайди.

Андижон аҳли бошқа ҳудудлар аҳолиси-
га нисбатан икки карра зиёд бош қотирма-
са, кам ухлаб, кўпроқ ишламаса бўлмайди. 
Чунки аҳолиси зич, ҳудуди кичик вилоятда 
яшаш осон эмас ахир. Шу боис, у ерда бор 
имкониятдан унумли фойдаланиш, иқтисоди-
ётга ҳам ижодий ёндашув талаб этади. Ҳозир 
вилоят аҳолисининг даромадини ошириш, 
тухум ва парранда гўштига эҳтиёжини қоп-
лаш мақсадида хонадонларда ҳамда фермер 
хўжаликлари ҳудудларидаги ариқ, коллектор 
ва зовурларда ўрдак боқиш лойиҳаси ишлаб 
чиқилган. Шу орқали гўшт ва тухумга эҳтиёж 
қопланмоқда.

Бугун Андижон нафақат ижтимоий-иқти-
содий соҳада, балки санъат ва маданият 
йўналишида ҳам янги Ўзбекистон руҳини 
ўзида жам этган ҳудудга айланиб бормоқда. 
Давлатимиз раҳбари ташрифидан сўнг мада-
ният вазири уйма-уй юриб, соҳа вакиллари 
ҳолидан хабар олганида бунга ўзимиз ҳам 
гувоҳ бўлдик.

Улар бу ташрифни одамлар раҳбарларни эмас, 
раҳбарлар одамларни йўқлаб келадиган тизим-
нинг амалдаги бир кўриниши дея қувонди.

Маданият ва санъат ходимлари куни Ан-
дижонда кўтаринки руҳда ўтказилганида ҳам 
рамзий маъно бор. Президентимиз “Янги Ўз-
бекистон” боғида сўзлаган нутқида “Бобур 
шаҳри миллий маданият ва санъатимиз, 
ўзбекона меҳмондўстлик, бағрикенглик ва 
ҳамкорликни акс эттирадиган ўзига хос 
кўзгу бўлиши зарур. Мана шу замонавий 
амфитеатр саҳнасида, мана шу гўзал боғда 
халқимизнинг нодир санъати доимо намо-
йиш этилиб, улуғ шоирларимиз шеърлари 
янграб турса, айни муддао бўлади. Бу оқ-
шом ушбу янги маданият масканида атоқли 
санъаткорлар ва истеъдодли ёш ижрочилар 
иштирокида бўлиб ўтадиган концерт дасту-
ри шу йўлда эзгу анъанани бошлаб беради, 
десак, тўғри бўлади”, деган эди.

Бунинг исботи ўлароқ боғнинг янги саҳ-
наси илк бор маданият ва санъат ходимлари 

Хушҳаво боғдаги ўриндиқда нафас рост-
лаб, турфа гуллардан завқланаётган Одинахон 
ая Мамажонова Андижон туманидаги Жевачи 
маҳалласидан.

“Мана шундай тоза ҳаволи жойда қурилган 
шинам уйларга ҳавасимиз келяпти. Жияним шу 
ерда яшаяпти. Ҳамма шароит бор. Ҳавосининг 
тозалигини айтмайсизми! Тоғнинг ҳавосидан 
қолар жойи йўқ. Ёнида шундай катта, ажойиб 
боғи бор уйлар бахтли одамларга насиб қила-
ди-да. Бу боғни барпо этганлар ҳам муродига 
етсин” дея дуога қўл очади онахон. 

Чиндан ҳам 4000 гектар майдонда барпо 
этилаётган Бобур шаҳри рўпарасидаги 19 гек-
тарли дилкушо “Янги Ўзбекистон” боғини кўр-
ган, у ҳақда эшитганнинг қалбида ҳавас уйғон-
япти. Вилоят марказидан узоқда яшаётганлар 
“Шу боғ жуда чиройли бўлибди-а? Телевизор-
да кўп кўрсатяпти-да. Бир бориб кўриб келсак 
бўларкан”, деб бир-бирини илҳомлантиряпти. 

Боғдаги ўн минг тупдан ортиқ манзара-
ли дарахт кўчати, бута ва гулларни экишда 

Бобур шаҳридаги замонавий спорт комплекси ҳам аҳоли 
саломатлиги йўлидаги саъй-ҳаракатлардан далолат. Куни кеча 
бу ерда илк бор ўтказилган “Eco-Save Aral — 2025” халқаро 
хайрия ва экологик оммавий югуриш марафони келажакда 
ташкил этиладиган нуфузли спорт тадбирларига дебоча бўлди. 
Яқин йилларда Бобур шаҳрининг “Янги Ўзбекистон” боғига 
келадиган меҳмонлар Бобур бобомиз ва авлодлари бунёд қилган 
тарихий обидаларнинг макетларидан иборат тематик паркни 
ҳам кўришга муваффақ бўлади. Насиб қилса, боғда ҳар йили 
ўтказиладиган рассомлар фестивалида минглаб гўзал асарлар 
намойиш этилади.

